
КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

ЦIыхухэр зыгъэпIейтейр 

ЕгъэджакIуэхэм фIыщIэ хуащI 

 КъБР-м и Парламентым 
и депутатхэр хэтащ мы 
гъэм школыр къэзыуха 
ныб жьыщIэхэм курыт 
щIэныгъэ нэс зэрагъуэтам 
теухуа аттестатхэр зэрыра-
тым ехьэлIа гуфIэгъуэ 
Iуэхухэм.

КъБР-м и Парламентым и 
УнафэщI Егоровэ Татьянэ 
щыIащ Налшык къалэ и 
гимназие №1-м, мы гъэм 
цIыху 29-м къэзыухам. ЩIа-
лэгъуалэм захуигъазэу, абы 
жиIащ:

- Гурэ псэкIэ сынывохъуэ-
хъу фи гъащIэм къыщыхъуа 
IуэхугъуэшхуэмкIэ - курыт 
еджапIэр ехъулIэныгъэ фи-
Iэу къызэрывухамкIэ.

Япэ уэзджынэм ще-
гъэжьауэ балигъыпIэ фызэ-
риувам теухуа дэфтэрыр 
къыфIэрыхьэхукIэ къэфкIуа 
гъуэгуанэр тыншу щыта-
къым, ауэ ар телъыджэу 
фигу къинэжынущ. ЩIэны-
гъэхэм я лъагапIэхэм фы-
дэзышея илъэсхэр къызэв-
нэкIащ, щIэ куэд къэфщIа-
уэ, ехъулIэныгъэхэр фиIэу. 
ДяпэкIэ балигъ гъащIэр 
къыфпэщылъщ мыхьэ нэш-
хуэ зиIэ Iуэхухэм фи закъуэу 
унафэ тефщIыхьын, нэхъри 
зывузэщIын хуейуэ. Зэпы-
мыууэ фи щIэныгъэхэм хэв-
гъэхъуэн, фи зэчийм зев-
гъэукъуэдиин, ипэкIэ фы-
кIуэтэн хуейщ. Фэ Iэмал 
куэд фиIэщ, ауэ дэтхэнэми 
и гъуэгу къыхихын хуейщи, 
абы егупсысауэ фыбгъэ-
дыхьакъым. Шэч гуэри къы-
тесхьэркъым фэ фщыщ 
куэдым IэщIагъэ фхуэхъу-
нур къызэрыхэфхам. Ауэ 

Бадзэуэгъуэм и 1-м Урысейм 
щагъэлъапIэ зауэ Iуэху щекIуэкIа 
щIыпIэхэм къулыкъу щызехьэкIа 
ветеранхэм я махуэр. Дэшхуей 
хадэм ит, Афганистаным щызэуа-
хэм я фэеплъым деж а Iуэхум 
егъэщIылIа дауэдапщэ ще кIуэ-
кIащ. 

 «ЗауэлI щIыхьым и къалэ» зыфIа-
ща, Афганистаным къулыкъу щы-
зыщIа щIалэхэм я фэеплъу Нал-
шык дэтым деж щызэхуэсащ Пра-
вительствэм щыщхэр, ветеран зэ-
гухьэныгъэхэм я лIыкIуэхэр, дзэм 
къулыкъу щезыхьэкIыу тIысыжахэр, 
дзэ Iуэху хэхам хэта ветеранхэр, 
щIалэгъуалэр, волонтёрхэр. Хэкум 
папщIэ зи псэр зытахэм, псэемыб-

КъБР- и Iэтащхьэ КIуэкIуэ Казбек щэбэт 
кIуам зи щхьэ IуэхукIэ зыкъыхуэзыгъэза-
хэм яIущIащ. 

НАЛШЫК, Прохладнэ къалэхэм, Бахъсэн 
щIыналъэм щыпсэухэм къахэкIахэм ягу нэ-
хъыбэу щIэныкъуэр я псэупIэр ирагъэ-
фIэкIуэнырт. Жылэхэм я теплъэр къэгъэ-
щIэрэщIэнырт, сабийхэмрэ щIалэгъуалэм-

рэ я щхьэр щытрагъэун жылагъуэ щIыпIэхэр 
къызэгъэпэщын, районхэр зэпызыщIэ жы-
лагъуэ транспортым и лэжьэкIэр егъэ-
фIэкIуэн зэрыхуейм нэхъ игъэгузавэу 
къыщIэкIащ УнафэщIым деж къэкIуахэр. 

КIуэкIуэ Казбек и телеграм-каналым 
 къритхащ цIыхухэм зыкъызэрыхуагъэза 
псори и нэIэ щIэту зэрызэфIагъэкIынур. 

Хабзэ зэрыхъуауэ, ЩIалэ-
гъуалэм я махуэр мэкъуауэ-
гъуэм и 29-м къэралым, рес-
публикэм гукъинэжу щагъэ-
лъэпIащ. Зэхыхьэхэр къы- 
 зэ ригъэпэщащ КъБР-м 
 ЩIалэгъуалэм я IуэхухэмкIэ 
и министерствэм. Ар хъуащ 
щIыналъэм щыпсэу лъэпкъ-
хэр, щIалэгъуалэр, унагъуэ-
хэр нэхъри зэкъуэзыгъэувэ 
махуэшхуэ. 

КЪБР-м и Iэтащхьэ КIуэкIуэ 
Казбек хэтащ щIыналъэм 
ЩIа лэгъуалэм я махуэм ири-
хьэлIэу щекIуэкIа зэхыхьэхэм 
икIи и телеграм-напэ кIуэцIым 
хъуэхъукIэ защыхуигъэзащ. 
Абы етх: «ЩIалэгъуэр щIэхэм, 
гугъэфIхэм, хъуэпсапIэхэм я 
зэманщ. ЩIыналъэм ис щIа-
лэгъуалэм дыболъагъу ехъу-
лIэ ныгъэхэм зэры хуэ кIуэр, 
щIэ ныгъэм, щэнхабзэм, спор-
тым, нэгъуэщIхэми зэфIэкI 
инхэр зэрыщаIэр, хэкур фIыуэ 
зэралъагъур. Фи щIэны-
гъэмрэ зэ фIэкIхэмрэ щхьэпэ 
хъунымкIэ, IэщIагъэ къыхэф-
хамкIэ ехъу лIэныгъэ фиIэ-
нымкIэ Iэмал псори къэв-
гъэсэбэп. Абы и лъэныкъуэкIэ 
щIыналъэм щрагъэкIуэкI 
Iуэху хэм махуэ къэс къахо-
хъуэ. Республикэм и щIалэ-
гъуалэм дзэ Iуэху хэхами лIы-
гъэ щагъэлъагъуэ, къэ ралыр 
яхъумэу. Ди щIалэгъуалэм 
дрогушхуэ икIи едгъэза дзы-
хьыр зэрагъэпэжынур ди 
фIэщ мэхъу!». 

Налшык къалэм ЩIалэгъуа-
лэм и махуэм ирихьэлIэу 
 уэ рэд рэ къафэкIэ гъэнщIа 
пшыхь хэр, нэгузыужь джэгу-
хэр, лъэпкъ къафэхэмкIэ мас-
тер-классхэр, зэхыхьэ гъэ-
щIэгъуэнхэр, сурэтыщI гъуаз-
джэм, щIалэгъуалэм ядэлэ-
жьэнымкIэ яIэ 
ехъулIэныгъэ хэм кърикIуахэм 
теухуа  гъэ лъэгъуэныгъэхэр 
ира гъэ кIуэкIащ. ГъэщIэгъуэнт 
хьэ рычэт Iуэхум жыджэру хэт 
щIалэгъуалэм я лэжьы-

КъБР-м и Iэтащхьэ КIуэкIуэ Казбек 
иригъэкIуэкIащ и деж щыIэ ЩIалэ-
гъуалэ политикэмкIэ советымрэ Сабий-
хэмрэ щIалэгъуа лэмрэ я урысейпсо 
жы лагъуэ-къэрал зэ щIэхъееныгъэм 
дэ лэжьэнымкIэ республикэ зэзыгъэуIу 
советымрэ я зэIущIэ.

ЗЭХЫХЬЭМ хэтащ КъБР-м и Правите-
льствэм щыщхэр, депутатхэр, щIыналъэ 
администрацэхэм, щIалэгъуалэ жыла-
гъуэ зэгухьэныгъэхэм я лIыкIуэхэр, ап-
хуэдэуи ЩIалэгъуалэм я махуэр зэрагъэ-
лъапIэм хэтыну Херсон областым къикIа, 
щIалэ гъуалэ политикэмкIэ IэщIа гъэлI хэр. 
ВидеозэпыщIэныгъэкIэ зэIу щIэм хэтхэм 
закъыхуигъэзащ «Пэрытхэр» Урысей къэ-
рал жылагъуэ зэщIэхъееныгъэм и пра-
вленэм и унафэщIым и къуэдзэ Закиров 
Марат.

ЗэIущIэм щытепсэлъыхьащ республи-
кэм къэрал щIалэгъуалэ политикэр зэры-
щагъэзащIэм, абы зэрызрагъэужьынум, 
2024 гъэм и япэ илъэс ныкъуэм «Пэрыт-
хэм я зэщIэхъееныгъэ» щIыналъэ къуда-
мэм зэфIигъэкIахэр къыщапщытэжащ, 
адэкIэ зэрылэжьэнур щаубзыхуащ.

«Президент Путин Владимир и уна-
фэхэм я фIыгъэкIэ нобэ щIалэгъуалэ по-
литикэм жыджэру зеужь. А Iуэхум къы-
пызыщэщ «ЩIалэгъуалэмрэ сабий-
хэмрэ» лъэпкъ проектыр зэрызэхагъэу-
вар», - къыхигъэщащ КIуэкIуэ Казбек 
зэIущIэр къыщызэIуихым.

Республикэ унафэщIым жиIащ блэкIа 
илъэсым щIыналъэм и щIалэгъуалэ по-
литикэм хуэунэтIа Iуэху щхьэпэ куэд 
къызэрызэрагъэпэщар. Апхуэдэу зэхыхьэ 
200-м щIигъу ирагъэкIуэкIащ, а лэжьы-
гъэхэм щIалэгъуалэ 200-м нэблагъэ ха-
шащ, унэтIыныгъэм трагъэкIуадэ 
 мы лъ ку ми хъарзынэу хагъэхъуащ. 2023 
гъэм IэщIагъэлI 500 ирагъэджащ. ЩIа лэ-
гъуа лэ центру 3 къызэIуахащ, мы 
илъэсым арт-резиденцэу 4 хьэзыр ящIы-
нущ.  «ЩIа лэгъуалэм я щIыналъэ» про-
граммэм хагъэхьащ мыхьэнэшхуэ зиIэ 
 объект – «Эльбрус» щIалэгъуалэ ла-
герыр.

Къэралым и щIыналъэхэм щIалэгъуалэ 
политикэр зэрыщагъэзащIэр къапщытэу 
ирагъэкIуэкIа къэхутэныгъэм къызэ-
ригъэлъэгъуамкIэ, блэкIа илъэсым 
Къэбэрдей-Балъкъэрыр хэгъэгу нэ-

хъыфIхэм ящыщщ, 27-нэ увыпIэм щыIа-
ти, 5-нэм къэсащ.

Республикэм жыджэру зыщеужь «Пэ-
рытхэр» жылагъуэ зэщIэхъееныгъэм, 
абы и къудамэу 283-рэ щIыналъэм къы-
щызэ Iуахащ. «Абы хыхьэ ныбжьыщIэхэм 
я гугъапIэхэр зрагъэхъулIэнымкIэ зэщIэ-
хъееныгъэр щхьэпэ яхуэхъуну догугъэ», - 
къыхигъэщащ республикэм и Iэтащхьэм. 

КъищынэмыщIауэ, 2024 гъэм Къэбэр-
дей-Балъкъэрым мыхьэнэшхуэ зиIэ Iуэху-
гъуэ зыбжанэ щрагъэкIуэкIыну я мурадщ. 
Апхуэдэхэщ «Большая перемана» уры-
сейпсо зэпеуэм и зы Iыхьэр, Кавказ-Ищ-
хъэрэ унагъуэ форумыр, ЩIалэгъуалэм я 
махуэр, Кавказ Ищхъэрэм и къуажэ щIа-
лэгъуалэм я форум.

КIуэкIуэ Казбек къэрал унафэщIхэм 
фIыщIэ яхуищIащ республикэм щекIуэкI 
Iуэхугъуэхэр нэсу зэфIэхынымкIэ дэIэпы-
къуэгъу къазэрыхуэхъум, я гулъытэ зэры-
щамыгъащIэм папщIэ.

Закиров Мурат къыхигъэщащ ««Пэ-
рытхэр» Урысей къэрал жылагъуэ зэщIэ-
хъееныгъэм и жэрдэмхэр жыджэру Къэ-
бэрдей-Балъкъэрым зэрыдиIыгъыр, 
 УФ-м и Президент Путин Владимир къы-
хилъхьэ Iуэху псори - гъэмахуэ лъэхъэнэм 
са бийхэм я узыншагъэр щрагъэ фIэ кIуэ-
жын лагерхэр, зэщIэхъееныгъэм и центр-
хэр къызэIухыныр, ахэр зыхуей-зыхуэ фI-
хэмкIэ къызэгъэпэщыныр – сыт и лъэны-
къуэкIи зыхуей хуэгъэзауэ зэрагъэзащIэр. 
Апхуэдэу абы къигъэлъэгъуащ ныбжьыщIэ 
мин бжыгъэхэр хэту «Зар ница 2.0», «Пер-
вая помощь» проектхэр ехъу  лIэ ны гъэхэр 
яIэу щIыналъэм зэры щагъэ зэ щIар.

Республикэм и щIалэгъуалэм КъБР-м и 
Iэтащхьэм хуаIуэтэжащ дунейпсо, къэ-
рал, щIыналъэ программэхэмрэ проект-
хэмрэ зэрыхэтар икIи абыхэм я мыхьэнэм 
тепсэлъыхьащ.

КъаIэта Iуэхухэм ятеухуауэ зэIущIэм 
къыщыпсэлъащ КъБР-м щIалэгъуалэм я 
IуэхухэмкIэ и министр Лу Азэмэт, «Пэ-
рытхэм я зэщIэхъееныгъэ» щIыналъэ 
 къудамэм и советым и унафэщI Шыпш 
Аслъэн, Шэрэдж район администрацэм 
и Iэтащхьэ Кульбаев Алан, КъБР-м Къа-
лэн куэд щагъэзащIэ и щIалэгъуалэ цен-
трым и унафэщIым и къуэдзэ Маргъущ 
Залым, а IуэхущIапIэм и IэщIагъэлI пажэ, 
дзэ Iуэху хэхам и ветеран Шевчук Герман 
сымэ.

Адыгэ Псалъэ                              арkbr.ru                              adyghe@mail.ru                              smikbr.ru                               Адыгэ Псалъэ

ЩIалэгъуалэр зэкъуэзыгъэувэ махуэшхуэ

гъэхэм, мурадхэм («EcoJam». 
«Fazenda», «Balov Honey») 
Iэп щIэлъапщIэхэм я IэрыкI-
хэм, къэралым и тхыдэм, 
узын шагъэм, щIалэгъуалэм 
яхуэгъэза тхылъ гъэщIэгъуэн-
хэм хухаха зэпеуэхэри. Нэгу-
зыужь Iуэхухэм къыдэкIуэу, 
республикэм и курыт еджа-
пIэхэр къэзыухахэм папщIэ 
къызэрагъэпэщащ еджапIэ 
нэхъыщхьэхэмрэ кол ледж-
хэмрэ узыщыхуеджэ хъуну 
IэщIагъэхэм щыхагъэгъуазэ 
зэхыхьэхэр. «Урысейр, къалэ-
хэр, цIыхухэр зэкъудогъэувэ, 
Iэмалхэр зыдогъэуIу» къыхуе-
джэныгъэм щIэту.

А махуэм къапщытэжащ 
КъБР-м ЩIалэгъуалэм я 
IуэхухэмкIэ и министерствэм 
республикэм и щIыналъэхэм 

къэрал щIалэгъуалэ Iуэхухэр 
гъэзэщIэным теухуауэ къыхи-
лъхьа зэпеуэм кърикIуахэр. 
Япэ увыпIэр хуагъэфэщащ 
Шэ рэдж щIыналъэм, етI-
уанэр – Аруан, ещанэр - Май 
районхэм. ЩIалэгъуалэ Iуэху-
хэм зегъэужьыным пащэн па-
пщIэ, абыхэм зэрызэкIэ-
лъыкIуэу сом мелуанитI, ме-
луан рэ ны къуэ рэ, мелуан ира-
тащ. 

Апхуэдэу, ЩIалэгъуалэм я 
махуэм ирихьэлIэу зэхалъхьэ-
жащ ди щIыналъэр зыхэта 
«Регион для молодых», «Реги-
он добрых дел» федеральнэ 
зэпеуэхэм кърикIуахэр. Япэ 
зэхьэзэхуэм кърикIуар къы-
щапщытэжым, ди республи-
кэм субсидиеу сом мелуани 
120-рэ къратыну яубзыхуащ, 

щIалэгъуалэм адэкIи ядэ-
лэжьэн папщIэ. Абы и фIы-
гъэкIэ къызэIуахынущ «Эль-
брус» щIалэгъуалэ лагерыр. 
«Регион добрых дел» Iуэхум-
кIэ республикэм сом мелуани 
8 къратынущ. Ар трагуэшэ-
нущ волонтёрхэмрэ фейдэ 
къы пэмыкIуэу дэIэпыкъуэгъу 
хъухэмрэ. КъищынэмыщIауэ, 
а махуэм хэплъэжащ дзэ Iуэху 
хэхам щыIэхэмрэ абыхэм я 
уна гъуэхэмрэ ядэIэпыкъуным 
теухуауэ Урысейм и махуэм, 
мэкъуауэгъуэм и 12-м, къызэ-
рагъэпэща псапэ Iуэхум къри-
кIуахэр. 

Псом хуэмыдэу цIыхушхуэ 
екIуэлIащ Налшык и ХьэтIо хъу-
щыкъуей жыг хадэм и аттрак-
ционым къыщызэрагъэпэща 
зэхыхьэхэм. Ахэр яхуэгъэзат 

ныбжьыщIэ IэпщIэлъапщIэ-
хэм, акъылыфIэхэм, спортым 
дихьэххэм. Нэхъ цIыкIу ды-
дэхэм я нэгу зрагъэужьащ 
ани маторхэм. А Iуэхугъуэхэм 
цIыху мин 15-м щIигъу хэтащ. 

КъБР-м щIалэгъуалэм я 
IуэхухэмкIэ и министр Лу 
Азэмэт и псалъэм и гуапэу 
къыхигъэщащ щIыналъэр зэ-
рыгушхуэ, гугъэфI уэзыгъэщI 
ныбжьыщIэхэр дызэ риIэр, 
абыхэм спортымкIэ, щэнхаб-
зэмкIэ, щIэныгъэмкIэ ехъу-
лIэныгъэшхуэ зэрызыIэра-
гъэхьэр. 

- ЩIалэгъуалэм нэхъыжь-
хэм пщIэ хуащIу, я блэкIар, 
зыщамыгъэгъупщэу, я анэ-
дэлъхубзэр, хабзэр, щэнхаб-
зэр яхъумэу иджырей гъа-
щIэм дэбэкъуэн хуейщ, - жи-
Iащ актёр Джэдгъэф Бес-
лъэн. – Ахэращ щIыналъэм и 
къэкIуэнур зэлъытэжар, пщэ-
дей абыкIэ жэуап зыхьынур. 

Налшык къалэ администра-
цэм щIалэгъуалэм я Iуэхухэм-
кIэ и управленэм Аттракцион-
хэм я паркым къыщызэригъэ-
пэща «Шоу талантов» фести-
ва лым хэтащ илъэс 14-м 
щы щIэдзауэ илъэс 30 зи 
 ныбжь цIыхуи 100-м щIигъу. 
Абы щагъэнэIуащ уэрэд жыIэ-
ным, къафэм, макъамэ Iэ мэ п-
сы мэхэм еуэным, сурэт щIы-
ным, усэ, прозэ къеджэ ным 
зэ фIэкI щызиIэ щIалэгъуа лэр. 
Зэхы хьэм хэтахэмрэ абы къы-
хэжа ныкIахэмрэ щIыхь  тхылъ-
хэмрэ саугъэт хэм рэ ира тащ.

Пщыхьэщхьэм Театр 
Щхъуан тIэм щекIуэкIа пшы-
хьым хэта уэрэджыIакIуэхэмрэ 
къэфакIуэхэмрэ ягъэлъэ-
гъуащ щIыналъэм щыпсэу 
лъэпкъхэм я щэнхабзэмрэ 
 къафэ гъуазджэмрэ. Ар ягъэ-
дэхащ Куэцэ Идар, Созаевэ 
Нату, Чемаев Магомед, Дэгу 
Каринэ, Жаникаев Эльдар, 
ЦокIыл Азэмэт, Хъусинхэрэ 
Къулхэрэ я унагъуэ дахэхэм, 
ирагъэблэгъа хьэщIэхэм. Кон-
цертым япэу щагъэзэщIащ 
Къэбэрдей-Балъкъэрым и 
щIалэгъуалэм я гимныр. 

ТЕКIУЖЬ Заретэ.
Сурэтыр Къарей Элинэ 

трихащ.

лэжу зауэ губгъуэм итахэм зы да-
къикъэкIэ яхуэщыгъуа нэужь, дзэ 
Iуэху хэхам хэтхэм тыгъэ лъапIэхэр 
 хуагъэфэщащ. ЗэIущIэм и кIэухым 
Кавказ Ищхъэрэ ислъам универси-
тетым и ректор Чочаев Шарабутдин 
къызэхуэсахэм дыуэ яригъэщIащ 
дунейм ехыжахэм папщIэ. ИужькIэ 
удз гъэгъахэр фэеплъым тралъ-
хьащ. 

 Хэкум папщIэ зи псэрэ зи къа-
рурэ емыблэжахэм хъуэхъукIэ за-
хуигъэзащ КъБР-м и Iэтащхьэ КIуэ-
кIуэ Казбек: 

 «Нобэ Урысейм щагъэлъапIэ зэ-
ман зэхуэмыдэхэм зауэ Iуэхум хэта-
хэм я махуэр. Ди къэралымрэ абы 
щыпсэу цIыхубэмрэ яхъумэу, Уры-
сейм и гъунапкъэхэм къэмылан-
джэу Iутхэращ ар зыхуагъэфэщар, 
- къыщыхигъэщащ Iэтащхьэм и 
 хъуэхъум. - Я гъащIэм щымысхьу, 
Хэкум и шынагъуэншагъэр зы-
хъумахэм нобэ ди щхьэр яхудо-
гъэщхъ, фIыщIэшхуэ яхуэтщIу я 
цIэхэр къыдоIуэ. Абыхэм я лIыгъэр 
зэи ящыгъупщэнукъым. 

 Ди къэралым ветеран щIыхьыр 

зы ныбжьым адрейр къыкIэлъы-
кIуэу щызэрахьэ. Иджыпсту ахэ-
ращ пщIэрэ щIыхьрэ пылъу Хэкур 
нацизмэм щызыхъумэр. Ди щIына-
лъэм щыщ лIыхъужьхэм текIуэны-
гъэр къэзыхьахэм я лъэужьыр яху, 
лъэпкъ куэдрэ дин куэду зэхэт ди 
цIыхубэм хуэмыфащэ псэукIэм ща-
хъумэн папщIэ. Ди республикэ 
цIыкIум дежкIэ апхуэдэ гушхуэны-
гъэ къыпхэзылъхьэ зауэлIхэр уи 
щхьэр лъагэу уэзыгъэIэт щхьэусы-
гъуэщ. 

 ПщIэ зыхуэсщI ветеранхэ! Фэри 
фи унагъуэхэми гурэ псэкIэ сыныво-
хъуэхъу, фIым я нэхъыфIыжыр 
къыфлъысыну си гуапэщ». 

КЪУДЕЙ Iэминэ. 

Хэкур  зэрыгушхуэхэр

сыт хуэдэ IэщIагъэм нэхъ 
тевгъэщIами - ар инженеру, 
егъэджакIуэу, дохутыру, 
хьэрычэтыщIэу ирехъуи - 
псом нэхърэ нэхъыщхьэр 
IэщIагъэр гъащIэ гъуэмылэ 
фхуэхъунырщ, фи жы джэ-
рагъыр, фи зэфIэкIхэр хэ-
кум къыхуэщхьэпэн хуэдэу. 
Дэ хуаб жьу дыщогугъ фи 
гъащIэр фыщалъхуа Къэ-
бэрдей-Балъкъэрым щы-

пы ф щэным. Ди деж Iуэху 
щыкуэдщ, ахэр щызэфIэд-
гъэкIыфынури фэ фхуэдэ 
щIалэхэр, акъылыфIэхэр, 
губзыгъэхэр икIи ерыщхэр 
ди гъусэмэщ. 

Егоровэ Татьянэ фIыщIэ 
яхуищIащ сабийхэр зыпIа 
икIи зыгъэса, щIэныгъэм и 
мызакъуэу, псэукIэми хуэ-
зыущия адэ-анэхэмрэ егъэ-
джа кIуэхэмрэ.

- Хуабжьу сыщогугъ ар 
фщымыгъупщэну икIи абы 
папщIэ фи егъэджакIуэ 
гъуэ зэджэхэм яхуэфщI 
фIы  щIэр гъащIэм къы-
щывдэгъуэгурыкIуэну, - за-
хуигъэзащ ныбжьыщIэхэм 
КъБР-м и Парламентым и 
УнафэщIым.

- Адэ-анэ лъапIэхэ, - пи-
щащ абы. - КъызгуроIуэ фэ 
фи сабийхэр школым къы-

щыщIагъэкI пщыхьэщхьэр 
фи дежкIэ икIи икъукIэ фы-
зыгъэпIейтейуэ зэры щы-
тыр.  Сыхуейщ абыхэм къа-
хьыну ехъулIэныгъэхэр фи 
лъагъуныгъэм, гулъы тэм, 
шыIэ ныгъэм къапэджэжы-
ну.

 Школыр къэзыуххэм пса-
лъэ гуапэкIэ захуигъэзащ 
гимназие №1-м и унафэщI 
Уэрдокъуэ Лидие.

Пщыхьэщхьэм хэхауэ ща-
гъэлъэпIащ нэхъыфIу еджа 
ныбжьыщIэхэр. КъБР-м и 
Парламентым и УнафэщI 
Егоровэ Татьянэ абыхэм 
курыт щIэныгъэ зэрагъуэ-
тамкIэ япэ, етIуанэ на-
гъыщэхэр зиIэ аттестатхэр 
яритащ.

ЕджапIэр къэзыухахэм 
фIыщIэ псалъэ куэд ху-
жаIащ езыхэр езыгъэджа-
хэми я адэ-анэхэми.

ГуфIэгъуэ зэIущIэр ягъэ-
дэхащ «Арабекс» къэфа-
кIуэ гуп цIэрыIуэм, апхуэдэу 
езы еджапIэр къэзыухахэм 
я зыкъэгъэлъэгъуэныгъэм.

Гимназие №1-м и унэр 
къыщиплъыхьым, Егоровэ 
Татьянэ къыхигъэщащ 
«Егъэ джэныгъэ» лъэпкъ 
проектым ипкъ иткIэ 2023 
гъэм къанэ щымыIэу къа-
гъэщIэрэщIэжа IуэхущIа-
пIэм къыпхуэмыцIыхужыну 
зэрызихъуэжар.

КъБР-м и Парламентым 
и пресс-IуэхущIапIэ.

Я гулъытэ щагъащIэркъым

КупщIафIэу  икIи  удэзыхьэхыу

Урысейпсо зэпеуэхэм щытекIуа шко-
лакIуэхэмрэ къэрал экзаменхэм балли 100 
къыщызыхьахэмрэ КъБР-м и Iэтащхьэ 
КIуэкIуэ Казбек яхуэ защ. Мы гъэм ди рес-
публикэм щыщу цIыху 31-м я щIэныгъэкIэ 
балли 100 къахьащ. Иджы япэу физикэм-
кIэ балл нэхъыбэ дыдэ къахьащ щIали-
тIым – Къурмэн Хьэжмуратрэ Энеев  Маго-
медрэ. ПредметитIымкIэ балли 100 
 къахьащ Абзыуан Амилэрэ (химие, био-
логие), Емкъуж Лерэрэ (урысыбзэ, ин-
джы лызыбзэ). 

УРЫСЫБЗЭМКIЭ балл нэхъыщхьэр къа-
хьащ Алжан Мухьэмэд, Антоновэ Ангелинэ, 
Жанатаевэ Айшэ, Журавлевэ Надеждэ, 
Мер Динарэ, Мэремщауэ Заурбэч, Мэшы-
къуэ  Тембулат, Таубеков Тамерлан, Хьэпэ 
Данэ сымэ. ИнджылызыбзэмкIэ пашэ 
х ъуащ Ацкъан Алинэрэ Шыбзыхъуэ Данэрэ, 
химиемкIэ – Бэчкъан Казбек, Гъуэтыж Умар, 
Мысыр Маликэ, Мутуевэ Iэсият, ТIыхъужь 
Iэдэм, Умаев Эльдар, литературэмкIэ – 
ГубэщIыкI Илианэ, Жылэ Даниелэ, Къарэ 
Данэ, Кононовэ Дарье, Сабалировэ Сами-

рэ, Егъэн Iэминат, тхыдэмкIэ – Пщыгъуэш 
Ас кэр, Тау Арсен, Теукеновэ Iэминэ сымэ. 
Экологиемрэ ОБЖ-мкIэ урысейпсо олим-
пиадэм пашэ щыхъуащ Езауэ Ахьмэд, Мэр-
шэнкъул Элинэ, Мутуевэ Iэсият, Щоджэн 
Дианэ сымэ. 

«НыбжьыщIэ зэчиифIэхэм сыздепсалъэм 
мыхьэнэшхуэ зиIэ Iуэхухэри къэтIэтащ. 
Школыр къэзыухахэм я нэхъыбэр медици-
нэмкIэ еджапIэ нэхъыщхьэхэм щIэтIысхьэ-
ну загъэхьэзыр, куэдым щIэныгъэм зраты-
ну хуейщ, юрист, экономист, физик хъуну зи 
мурадхэр яхэтщ. Гуапэ сщыхъуащ еджа-
кIуэхэр я егъэджакIуэхэм зэрыхуэарэзыр, 
фIыщIэ зэрыхуащIыр, я адэ-анэхэм къыхуа-
щIар зэрызыхащIыкIыр, щIэныгъэ тэмэм 
ягъуэтын папщIэ республикэм и Iэмалхэр 
къазэрыгурыIуэр. А псор школхэм къы-
щызэдгъэпэщ зэIузэпэщыныгъэм къы-
пэкIуащ, ар зи фIыщIэр УФ-м и Президент 
Путин Владимир и жэрдэмкIэ къэралым 
щагъэзащIэ лъэпкъ проектхэмрэ щIыналъэ 
программэхэмрэщ», - щетх КIуэкIуэ Казбек 
и телеграм-каналым. 

Электрокъару щрагъахъуэ 
станцхэр ягъэхьэзыр

Дин зэгурыIуэныгъэм и лъабжьэр 
Сигу ихуркъым

Зэпеуэхэр

Мы гъэм етIуанэу Урысей 
Федерацэм щрагъэкIуэкI 
«Сабийм и телъхьэу» къэ-
ралпсо зэпеуэр. Абы хэтщ 
балигъыпIэ имыува сабий-
хэр зыхуей хуэзэу пIыным- 
рэ гъэ сэнымрэ кIэлъыплъ 
къэ рал IэнатIэхэр, абыхэм я 
Iэ щIагъэлI щхьэхуэхэр. 
 УФ-м ЕгъэджэныгъэмкIэ и 
ми нистерствэм къыхилъ-
хьа а зэпеуэр къызэрегъэ-
пэщ икIи ирегъэкIуэкI «Са-
бийм и хуитыныгъэхэмрэ            
и фейдэ зыхэлъхэмрэ 
 хъу мэнымкIэ центр» къэрал 
IэнатIэм. 

ЗЭПЕУЭМ и къалэн нэ-
хъыщ хьэхэм ящыщщ сабий-
хэм я къыщхьэщыжакIуэ Iэ-
натIэхэм я пщIэр жылагъуэм 
къыщыIэтыныр, апхуэдэуи 
щы тыкIэ гугъум ихуа ныб-
жьыщIэхэм ядэлэжьэным-
кIэ, абыхэм я Iуэхур гъэтэ мэ-
мыжынымкIэ ехъулIэны-
гъэфIхэр зыIэрызыгъэхьа 
IэщIагъэлIхэм я цIэхэр хэIу-
щIыIу щIыныр, ахэр гъэпэ жэ-
ныр, лэжьакIуэ нэхъыфIхэр я 
Iуэху зехьэкIэ мардэхэмкIэ 
зэдэгуэшэныр. 

ИлъэситI къэс зэ къызэра-
гъэпэщыну яубзыхуа зэпеуэр 
япэ дыдэу ирагъэкIуэкIащ 
2022 гъэм. Абы щыгъуэ абы 
хэтащ IэщIагъэлI 200-м 

Илъэс куэдкIэ зы 
лэжьыгъэ IэнатIэ пэ-
рыта цIыхум абы ехьэ-
лIауэ  гукъэ кIыж IэфI-
хэр, псалъэ гуапэхэр, 
хъуэп сапIэ дахэхэр и 
псэм щимыгъэтIы-
гъуэн кIэ Iэмал иIэ-
къым. Тха кIуэ цIэ ры-
Iуэ , зэ дзэ кIакIуэ Къэ р-
мо къуэ Хьэмид хуэдэ 
гуп цIанэхэм, псэ хьэ-
лэлхэм къыджаIэжын 
я куэдщ. Сэ си насып 
кърихьэкIащ Хьэмид 
сыдэлэжьэну, и чэн-
джэщ сыщIэ дэ Iуну, и 
Iуэху зехьэкIэ сы хэп-
лъэну. Пып лъ хьэни 
пы п хыни щы мыIэу 
цIы  ху Iэдэбщ, Iэ щIа   
гъ элI нэсщ, зэ пIэ зэ -
рытщ, щытхъу ифIэфI - 
къым жы пIэн ри зыри жумы Iэххэнри зэхуэдэщ. ЖысIэм 
егъэлея лъэпкъ зэрыхэмылъым Къэрмокъуэр зыцIыху 
дэтхэнэри щыхьэт техъуэфынущ.

ГАЗЕТЫМ щылажьэхэм ди хабзэщ зи махуэр зыгъэлъапIэ 
цIыхум теухуауэ и ныбжьэгъуу, и лэжьэгъуу, и Iыхьлыуэ 
тцIыхухэр абы тедгъэпсэлъыхьу. Апхуэдэу зэ зыхуэзгъэзащ 
Хьэмид, телефонкIэ сыпсалъэри. «Уэлэхьи пхуэстхынщи, 
пщэдджыжь ныпхущIэсхьэнмэ», - жиIэри сыкъигъэгугъащ. 
Си лэжьапIэ пэшым сыкъыщIыхьэну сыхунэса къудейт Хьэ-
мид къыщысам. ТхыгъитI IэщIэлът: зыр сызыщIэлъэIуарат, 
етIуанэр куэдрэ щылэжьа «Адыгэ псалъэ» газетым теухуат. 
Хэт ищIэн, гукъэкIыж IэфIхэм хыхьамэ къыIэщIэтхыхьа 
къыщIэкIынт. СыщыгуфIыкIащ, сыту жыпIэмэ псэлъалэу 
щымыт, и гухэлъ жиIэну зыфIэмыфI Хьэмид и Iуэху еплъыкIэ 
мащIэри уасэншэщ. АрщхьэкIэ нобэм къэсащ тхыгъэ 
кIэщIыр газетым езмытурэ: нобэ къыщIэкIынт абы и пIа-
лъэр. Си гуапэу фыщызогъэгъуазэ абы.   

- «Адыгэ псалъэ» газетым сэ 1965-1967, 2004-2012 гъэхэм 
сыщылэжьащ, а илъэсхэр сэ зэи сщыгъупщэркъым. ФIыкIэ 
сигу къокIыж сызыдэлэжьа журналистхэр – Мырзэкъан Су-
фян, Сэбаншы Мэстафэ, Джаурджий Iэбисал, Бекъан Чыла-
ний, Джэлэс Таужид, Апажэ Назир, Къуэдзокъуэ Нурбий, 
Мыз Нэфихь, Увыж Хъусен, Теувэжыкъуэ Толэ, Щоджэн-
цIыкIу Нурий сымэ, нэгъуэщIхэри. ПщIэшхуэ хуащIырт газе-
тым и редактор нэхъыщхьэ Сэхъу Къэрэщей, цIыху гуапэ 
дыдэт ар, и нэIэ къыттет зэпытт. Абыхэм я щIэблэщ зи къа-
лэмыпэр жан нобэрей журналист гуащIафIэхэр – нэхъри 
жан, гуащIафIэ ирехъу я къалэмыр! 

«Адыгэ псалъэ» газетым япэ лъэбакъуэр щачащ тхакIуэ, 
усакIуэ цIэрыIуэ куэдым: Къэрмокъуэ Мухьэмэд, Елгъэр Ка-
шиф, Мэзыхьэ Борис, Хьэх Сэфарбий, Джэрыджэ Арсен, ду-
нейм къытехьащ абыхэм я тхыгъэ хьэлэмэт куэд – романхэр, 
повестхэр, хъыбархэр. 

Сэ нэхъ сыдэзыхьэхыр тхыдэращи, «Адыгэ псалъэм» тез-
дзащ ди лъэпкъым тхыдэм къыщикIуа гъуэгуанэ кIыхьым 
щыгъуазэ узыщI тхыгъэхэр – пасэрей лIыкIуэхэм, дипломат-
хэм, хамэ къэрал къикIа гъуэгурыкIуэхэм къызэранэкIауэ. 

Зыгъэхьэзырар
ИСТЭПАН Залинэщ. 

Къэбэрдей-Балъкъэ-
рым и Правительствэм и 
Унэм иджыблагъэ зэIущIэ 
щекIуэкIащ автомаши-
нэхэм электрокъару щра-
гъахъуэ станцхэр (ЭЗС) 
республикэм и щIына-
лъэхэм щыгъэувыным, 
абыхэм щIыпIэ хухахы-
ным теухуауэ. Ар ири-
гъэкIуэкIащ КъБР-м и 
Правительствэм и Уна-
фэщIым и япэ къуэдзэ Го-
воров Сергей.

ЗЭIУЩIЭМ хэтащ къра-
хьэжьа Iуэхугъуэм мылъку 
къыхэзылъхьэну IуэхущIа-
пIэхэм, республикэм и щIы-
налъэ, къалэ администра-
цэхэм я лIыкIуэхэр икIи абы 
щыхэплъащ электрокъару 
щрагъахъуэ станцхэр ща-
гъэувыну къагъэлъэгъуа 
щIыпIэхэм. 

Къэбэрдей-Балъкъэрым 
промышленностымкIэ, 
энер гетикэмрэ сатумкIэ и 
министр Iэхъуэбэч Щамил 
къызэхуэсахэм гу лъари-
гъэтащ зытепсэлъыхь Iуэ-
ху гъуэм зи мылъку къы-
хэзылъхьэну хьэзырхэм 
къы дыщIагъуу, «Рос те-
леком»-р абы къыхэшэныр 
зэрыфIэигъуэр. Гугъэ зэра-
щIымкIэ, кърахьэжьа пэ-
хуэщIэр мы гъэм яхуэгъэ-
защIэу, лажьэу ар яхуе-
гъажьэу щытмэ, абы щхьэ-
кIэ зыхуэныкъуэу къащэхуа 
обрудованэхэм, техникэм 
трагъэкIуэда мылъкур суб-

Дызэрыт илъэсым зэрыщIидзэрэ Къэбэрдей-Балъ-
къэрым щаIэтащ къат куэду зэтет унэу 25-рэ. Мы гъэм и 
щIышылэ - накъыгъэ мазэхэм къриубыдэу псэупIэу 
ятащ псори зэхэту метр зэбгъузэнатIэ мин 233,9-рэ е нэ-
гъабэ и иджы хуэдэ зэманым щыIа бжыгъэхэм процен-
ти 139,2-кIэ хуэкIуэу. 

ПСЭУПIЭХЭР зыухуа IуэхущIапIэхэм ятащ фэтэр 789-рэ, 
псори зэхэту метр зэбгъузэнатIэу мин 44,7-рэ яубыду. 

IуэхущIапIэхэм, унагъуэхэм а пIалъэм къриубыдэу унэу 
1339-рэ яухуащ, псори зэхэту метр зэбгъузэнатIэу мини 
189,2-рэ хъууэ. ИкIи псэупIэу псори зэхэту ящIам и про-
цент 80,9-р иужьрейхэм къалъос. 

Унэхэр псынщIэу зэраIэтым я фIыгъэ хэлъщ республи-
кэм щылажьэ «ПсэупIэмрэ къалэ щыIэкIэмрэ» лъэпкъ 
пэхуэщIэм, «Къуажэ щIыпIэхэм зегъэужьын» къэрал про-
граммэм, худэчых зыхэт ипотекэ кредитхэр зэратым, нэ-
гъуэщIхэми.

Абыхэм нэмыщI, «Къалэхэм ущыпсэуну нэхъ тынш 
щIын» федеральнэ пэхуэщIэм ипкъ иткIэ, 2024 гъэм 
 къриубыдэу республикэм и щIыпIэ зэхуэмыдэу 47-рэ 
зэIузэпэщ ящIынущ. Абыхэм ящыщу 40-р цIыху куэд 
щызэхуэс хабзэ щIыпIэхэрщ, 7-р фэтэр куэду зэхэт унэхэм 
я пщIантIэщ. Иджыпсту щIыналъэм и щIыпIэ 34-м лэжьы-
гъэхэр щрагъэкIуэкI.

Апхуэдэуи республикэм и цIыхухэр жыджэру хэтщ 
псэупIэхэр егъэфIэкIуэнымкIэ, зэIузэпэщ щIынымкIэ 
къэралым щрагъэкIуэкI пэхуэщIэхэм, зэхьэзэхуэхэм. 
Абыхэм япкъ иткIэ, 20I8 гъэм щегъэжьауэ, заявкэу I3 ята-
ти: 5-р текIуащ, 2-м ехьэлIауэ яубзыхуа лэжьыгъэхэр 
зэфIагъэкIакIэщ. 

БАТОКЪУЭ  Албэч.

«Адыгэ хабзэмрэ Тау аде-
тымрэ – шэсыпIэщ лъэпкъ 
щэнхабзэм зегъэу жьы ным-
рэ унагъуэр зыгъэбыдэ зэху-
щытыкIэхэр хъумэнымкIэ» 
зыфIаща зэхыхьэ Къэбэр-
дей-Балъкъэрым и Жыла-
гъуэ палатэм щекIуэкIащ. Ар 
теу хуат дин зэхуэмыдэ зе-
зыхьэу республикэм ис 
лъэпкъ зэмылIэужьыгъуэ-
хэм я зэхуаку дэлъ зэгуры-
Iуэныгъэр гъэбыда зэ-
рыхъу нум. 

ЗЭХЫХЬЭМ ирагъэблэгъащ  
еджапIэ нэхъыщхьэхэмрэ 
жы лагъуэ зэгухьэныгъэхэмрэ 
я унафэщIхэр, республикэм и 
Жылагъуэ палатэм и къуда-
мэу районхэм щыIэхэм я 
лIыкIуэхэр. Абы щытеп сэ-
лъыхьащ лъэпкъхэм ижь кIэрэ 
къадекIуэкI хабзэ-бзыпхъэ 
зэкIуж хэр ди республикэм 
къыщыгъэщIэрэ щIэ жы ным-
рэ жылагъуэ зэгурыIуэны-
гъэм лъабжьэ хуэхъухэм зе-
гъэужьынымкIэ властым и 
 къудамэхэм, лъэпкъ -щэн хаб-
зэ, дин зэгухьэныгъэхэм хэт-
хэм ди республикэм щрагъэ-
кIуэкI лэ жьы гъэр зыхуэдэм. 

ЗэIущIэр иригъэкIуэкIащ 
Жы лагъуэ палатэм и тхьэма-
дэм и къуэдзэ Федченкэ Люд-
милэ.

- Ди къэралым иужьрей 
илъэс хэм гулъытэ хэха зы-
хуищIхэм ящыщщ лъэпкъхэм 
ижькIэрэ къадекIуэкI хабзэ-
бзыпхъэхэр хъумэныр. Псоми 
дощIэ УФ-р лъэпкъыбэ къэра-
лыгъуэу зэрыщытыр. Ди рес-
публикэми аращ и Iуэху зыIу-
тыр. ЩIыналъэм исщ лъэпкъ 
куэдым къахэкIа. ЩIы пIэ-
дэлъху адыгэхэмрэ балъ къэ р-
хэмрэ, дызэрыщыгъуазэщи, 
ижькIэрэ къадокIуэкI «Адыгэ 
хабзэ» жыхуа Iэмрэ «Тау адет» 
зыфIащамрэ. ТIуми къагъэ-
лъагъуэр ди цIыхухэм ижь-
кIэрэ зэрахьа зэхэтыкIэ 
 къекIухэр аращ. ЗэрыгурыIуэ-
гъуэщи, лъэпкъ зэмылIэужьы-
гъуэхэм къахэкIахэр, зым и 
фIыр адрейм зыхилъхьэу, 
абыхэмкIи зэдохъуажэ. ЩIэ-
ны гъэлIхэм зэрыжаIэмкIэ, 
бзэ  рэ щэнхабзэрэ зыбгъэ дэ-

мылъыж лъэпкъыр лъэп-
къыж къым. Иужьрей зэма-
ным псори нэхъ дызыгъэгуза-
вэхэм ящыщщ дызыхуэхамэ 
хуэмэбжьымэхэм яжь кIуэ 
пэтми нэхъри нэхъ щIэ-
гъэхуэбжьауэ къызэрытщIи-
хур, - къыхигъэщащ Федчен-
кэ Людмилэ. 

КъБР-м и Правительствэм и 
УнафэщIым и къуэдзэ Къуэ-
шырокъуэ Залым УФ-м и 
Президентым Iэ зыщIидза и 
уна фэм щыщу ди республи-
кэм ехьэлIам убгъуауэ тепсэ-
лъыхьащ. 

- Псом япэу фIыщIэ фху-
зощI мы Iуэхум дытевгъэпсэ-
лъыхьыну фызэрытегушхуам 
папщIэ! УФ-м и Президентым 
2022 гъэм щэкIуэгъуэм и 9-м 
къыдигъэкIа «Урысейм щып-
сэу хэм ижькIэрэ къадекIуэкI 
хабзэ-бзыпхъэ дахэхэр хъумэ-
нымрэ щIэгъэбыдэнымкIэ 
къэрал политикэм и лъаб-

жьэ» унафэр (№809) ящыщщ 
Хэкум и лъэпкъ-къэрал ухуэ-
кIэр зэтезыIыгъэхэм. 

СССР-р лъэлъэжу, УФ-р 
щхьэхуэ зэрыхъурэ ди цIы-
хубэр гугъу нэхъ езыгъэхьа 
Iуэхугъуищым хабжэ, псом 
япэрауэ, лIэщIыгъуэ блэкIам 
и 90 гъэхэм къэралым и эко-
номикэр къэтIэсхъауэ зэры-
щытар. Абдежыр и щIэдза-
пIэщ лъэпкъ щэнхабзэхэм 
пщIэ щыхуамыщIыж, къыщ-
рамыдзэж лъэхъэнэм. ЦIыху-
хэм я нэхъыбэм я унагъуэр, я 
щхьэр зэрапIыжын мылъку 
къызэралэжьын Iуэху щы-
зэрахуэм, хабзэ-зэхэтыкIэ да-
хэу алъандэрэ я зэхуаку дэ-
лъа хэм емылIэлIэж хъуат. 

Лъабжьэ куу зиIэу къыддэ-
гъуэгурыкIуа зэхэтыкIэ къе-
кIум зэран хуэхъу удын етIуа-
нэу къытхущIэкIащ Къухьэ-
пIэр зэсэжа хьэл-щэн мыхъу-
мы щIэу дызыхуэхамэхэр ди 

къэралымкIи къэIэпхъуэу щы-
щIидзар. Телевиденэм псэ-
гъэджылрэ гъэпцIагъэкIэ, 
еруу гъэрэ щхьэхуещагъэкIэ 
гъэнщIа нэтынхэр увыIэгъуэ 
ямыIэу къату, а псоми ди 
цIыхуэм щапхъэ трах щы-
хъуар. 

Ещанэ удыныр, ди жагъуэ 
зэрыхъунщи, ноби щыхьэт ды-
зытехъуэрщ. Ар сыт жыфIэмэ, 
цIыхухэм диныр къызэрыра-
гъэщтэж щIыкIэр ди лъэпкъ-
хэм я зэхэтыкIэ дахэм темы-
хуэу, уеблэмэ, дыдейр IэщIыб 
зэрыдагъэщIыным тракъузэу, 
абы и пIэкIэ дызэмыса, ды зы-
хуэхамэ хуэмэбжьымэхэр 
 жы лагъуэм, псом хуэмыдэжу 
щIа лэгъуалэм, хапщэну зэ-
рыхущIэкъурщ. 

КъинэмыщIауэ. Илъэс зыб-
жанэ хъуауэ дэ гу лъыдотэ 
лъэпкъхэм ди блэкIам, ды-
зищIысым хуэгъэзауэ иризэ-
дауэ куэд Интернетым зэрис-

ми. Абы щыгъуи тхыдэмкIэ 
академие щIэныгъэ зиIэхэм 
ятххэр къызэрырадзэ щы-
мыIэу, дэфтэрхэр щIэгъэ-
къуэн зыхуамыщIу. Псэлъэ-
гъум пщIэи нэмыси щыхуа-
мыщI, уеблэмэ щагъэикIэ, 
щагъэпуд зэныкъуэкъу лейм 
нэхъри зэрызиубгъур апхуэ-
дизу нэ рылъагъущи, а зэху-
щы тыкIэм жылагъуэр зэпIэ-
зэрыт щы тыкIэм къринэныр 
фIэщ щIыгъуейщ.  

Дэ, республикэм щыпсэу-
хэр, сыт хуэдэ лъэпкъ къы-
хэкIами, дызэзышэлIэжыр 
цIыхугъэ дахэрщ, зэхэтыкIэ 
къабзэрщ. Абы и лъэны къуэ-
кIэ иджыри къытхуэнауэ зым 
адрейм щапхъэ зытетхыфын 
ди куэдщ. Мис абыхэм щIэх-
щIэхыурэ дытеп сэ лъы хьу, 
щIалэгъуалэм гу лъе дгъатэу 
дыкъекIуэкIыпхъэщ. Ар шэч 
къызытедмыхьэжынщ, - жи-
Iащ Къуэшырокъуэм. 

АдэкIэ псалъэ иратащ рес-
публикэм лъэпкъ Iуэхухэмрэ 
жылагъуэ проектхэмкIэ и ми-
нистр Къурашын Анзор.

- Мыбдежым къызэрыщы-
хагъэщауэ, лIэщIыгъуэкIэрэ 
зэтеува ди зэхущытыкIэ дахэу 
пэжыгъэр, гущIэгъур, гуапа-
гъэр япэ изыгъэщу щытахэм я 
мыхьэнэр ди нобэми къып-
хуэмылъытэн хуэдизщ. Ап хуэ-
дэ зэбгъэдэтыкIэу ижьк Iэ рэ 
лъэпкъхэм къадэгъуэгуры-
кIуар ди нобэрей цIыхухэр зэ-
шэ лIэнымкIи зэрыщхьэпэр 
къ э рал утыкуми щыжаIэ зэ-
рыхъуам и щыхьэтщ УФ-м и 
 Президентым Iэ зыщIидза 
уна  фэр. Абы къыхэкIыуи шэч 
къызытедмыхьэнщ, къалэдэ-
си къуажэдэси ирехъу, дин зэ-
темыхуэ зезыхьэу лъэпкъ зэ-
мылIэужьыгъуэхэм къахэкIа-
хэм я зэхуаку зэхэщIыкIрэ 
шыIэныгъэрэ дэгъэлъыным 
телажьэ гъэсэныгъэ тэмэм 
щIэб лэм сытым дежи дегъэ-
кIуэкIын зэрыхуейм. Ауэ 

 щы хъукIи, щIалэгъуалэр зэ-
пIэзэ рытыгъэм къыхуе зы джэ 
гъэсыныгъэ егъэкIуэ кIы ным-
кIи республикэм цIыхуу исым 
зэхущытыкIэ къекIу я зэхуаку 
дэгъэлъынымкIи дя пэкIи те-
гъэщIапIэщ «Адыгэ хабзэ», 
«Тау адет» жыхуэ тIэ хэр. А тIу-
ми джэлэс яхуэхъуар пэжы-
гъэрэ щыпкъагъэрэ зи тепщэ 
лъэпкъ щэнхабзэм и лъаб-
жьэрщ, нэхъыжьхэм пщIэ 
 хуа щIу зэрыщытарщ.., - жи-
Iащ Къурашыным. 

ЗэIущIэм я Iуэху еплъыкIэр 
щыжаIащ КъБР-м лэжьы-
гъэм рэ социальнэ дэIэпы-
къуныгъэмкIэ и министр Аса-
нов Алим, щэнхабзэмкIэ 
 министерствэм ЦIыхубэм 
 гъуа з  джэм рэ щэн хаб зэм кIэ 
гъэсэныгъэ ядегъэкIуэк Iы-
нымкIэ и щIэныгъэ-методикэ 
цент рым и тхьэмадэ Жылэ 
Ана толэ, Къэбэрдей-Балъ-
къэр Лъэпкъ музейм и уна-
фэщI Накуэ Феликс, Кенжэ 
къуа жэм ЩэнхабзэмкIэ и 
унэм и лэжьакIуэ Балэ Люд-
милэ сы мэ, нэгъуэщIхэми.

Зэхыхьэм щызэхуэсахэм 
жаIам ипкъ иткIэ, КъБР-м и 
Жы лагъуэ палатэм Социаль-
нэ политикэмкIэ, узыншагъэр 
хъумэнымкIэ, физкультурэм-
рэ спортымкIэ, апхуэдэуи Щэ н-
 хабзэмкIэ, псэкупсэ щIэи ныр 
хъумэнымкIэ, хъыбарегъащIэ 
IэнатIэхэм ядэлэжьэнымкIэ и 
комиссэхэм республикэм 
Егъэ джэныгъэмрэ щIэны-
гъэмкIэ, ЩэнхабзэмкIэ и ми-
нистерствэхэм, къинэмыщIа-
уэ Дунейпсо Адыгэ Хасэм, 
«КъБР-МЕДИА» къэрал Iуэху-
щIапIэм чэнджэщ зэрырат 
щIы  кIэм тету зыхуагъазэ, 
 УФ-м и Президентым 2022 
гъэм щэкIуэ гъуэм и 9-м къы-
дигъэкIа «Урысейм щып-
сэухэм ижь кIэрэ къадекIуэкI 
хабзэ-бзыпхъэ дахэхэр хъумэ-
нымрэ щIэгъэбыдэнымкIэ 
къэрал политикэм и лъаб-
жьэ» унафэр я тегъэщIапIэу, 
къытщIэхъуэ щIэблэм гъэсэ-
ныгъэ тэмэм ябгъэдэлъ хьэ-
нымкIэ ирагъэкIуэкI лэжьы-
гъэм, IэмалыщIэхэм тету, 
адэкIи пащэну.  

КЪУМАХУЭ Аслъэн. 

 щIи гъурэ IэнатIэ щхьэхуэ 
 50-м нэсрэ. Ахэр зэхьэзэхуащ 
унэ тIыныгъэ зэмылIэужьы-
гъуэ хэмкIэ. БалигъыпIэ имы-
у ва ныбжьыщIэхэм ядэлажьэ 
IэнатIэхэр зэпеуащ унэтIыны-
гъищкIэ: «Сабийхэм я Iуэхур 
егъэфIэкIуэнымкIэ нэгъуэщI 
IэнатIэхэм зэрадэлажьэр», 
«ХъыбарегъащIэ технологи-
ехэр нэхъыфIу къэзыгъэ сэ-
бэпыр», «Жылагъуэм зэIуха-
уэ зэрыдэлажьэр». IэнатIэ-
хэм я IэщIагъэлIхэр зэхьэ-        
зэ хуащ унэтIыныгъитхукIэ. 
Ап хуэдэхэщ «Сабийм уна-
гъуэм щиIэ хутыныгъэхэр», 
«Сабийхэм я хуитыныгъэхэр 
суд пащхьэм щыхъумэн», 
«Зеиншэ хъуа сабийр къэ-
зыщ та унагъуэм я дэIэпы-
къуэгъуфI», «ЕхъулIэныгъэ 
къы зы пэкIуа щIэдзапIэ», 
«Сабийм и лъэныкъуэр зыу-
бы дыф» унэтIыныгъэхэр. А 
зэ пеуэхэм къызэщIаубыдэ 
тест лэжьыгъэхэр, практикэ 
Iуэ ху хэр, проектхэр пхыгъэ-
кIыныр, экспертхэм епсэ-
лъылIэныр. 

Ди республикэм балигъы-
пIэ имыува сабийхэм ядэ-
лажьэ и IэнатIэ щхьэхуэхэри 
абыхэм я IэщIагъэлIхэри жы-
джэру хэтщ урысейпсо зэ-
пеуэм.  Япэу екIуэкIа зэхьэ-
зэхуэм ехъулIэныгъэ къыщи-
хьауэ щытащ Бахъсэн къалэ 

администрацэм егъэджэны-
гъэмкIэ и департаментым 
балигъ мыхъуахэм ядэлэ-
жьэнымкIэ и къудамэм и 
лэжьакIуэ нэхъыщхьэ Що-
джэн Светланэ. Ар пашэ щы-
хъуат «Зеиншэ хъуа сабийр 
къэзыщта унагъуэм я дэIэпы-
къуэгъуфI» унэтIыныгъэм. 

Мы гъэм къэралым ще-
кIуэкI а зэпеуэм хэтщ Къэбэр-
дей-Балъкъэрым щыщ Iэ-
щIагъэлIхэри IэнатIэ щхьэ-
хуэхэри. Ахэр мэкъуауэгъуэм 
и 26-м республикэм и къала-
щхьэм щызэхуэсащ икIи я 
зэфIэкIхэр наIуэ къыща-
щIащ. Ди щIыналъэм хыхьэ 
районхэм балигъыпIэ нэмы-
сахэм щадэлажьэ и Iэна-
тIэхэм, абыхэм я IэщIагъэлI 
нэхъыфIхэм ящыщ куэд хэ-
тащ абы. Къызэхуэсахэм я 
пащхьэ къыщыпсэлъащ 
 КъБР-м егъэджэныгъэмрэ 
щIэ ныгъэмкIэ и министр 
Езауэ Анзор. Ар шэщIауэ теп-
сэлъыхьащ сабийхэмрэ ныб-
жьыщIэхэмрэ, щытыкIэ гу-
гъум ихуа унагъуэхэм щапI 
бынхэм, адэ-анэ зыщхьэ щы-
мытыжу къэнахэм рес пуб-
ликэм щыхуащI гулъытэм. 
Министрым жиIахэм дыщIа-
гъуу, абы пащэу зэIущIэм 
къы щыпсэлъащ КъБР-м лэ-
жьыгъэмрэ цIыхухэм социа-
льнэу защIэгъэкъуэнымкIэ и 
министр Асанов Алим, 
 КъБР-м  и Парламентым 
Егъэ джэныгъэмкIэ, щIэны-
гъэм рэ щIалэгъуалэм я 
 Iуэ хухэмкIэ и комитетым и па-
шэ Емуз Нинэ, Сабийм и хуи-
тыныгъэхэмкIэ уполномо-
ченнэ Лъынэ Светланэ, УФ-м 
и СК-м КъБР-м щиIэ IэнатIэм 
и инспектор Ульяновэ Иринэ 
сымэ, нэгъуэщIхэри. 

Мы махуэхэм хэIущIыIу хъу-
нущ къэралпсо зэпеуэм и 
щIыналъэ Iыхьэм ди рес-
публикэм щыщу хэтынухэр. 
КИФЩI-м къыщызэрагъэ-
пэщыну зэпеуэм пашэ 
 щы хъухэр ирагъэблэгъэнущ 
Мос ква щызэхашэну кIэух зэ-
пеуэм. Абы ехъулIэныгъэ 
щызыIэрызыгъэхьэхэри жы-
джэру хэтхэри ягъэпэжэнущ 
щIыхь, фIыщIэ тхылъхэмкIэ, 
саугъэт лъапIэхэмкIэ. 

КЪАРДЭН Маритэ. 

Сурэтхэр Къарей Элинэ 
трихащ.

сидие ахъшэу ираты-
жынущ, технологие зэпы -
щIэ ныгъэхэм хухахам 
къы дагъэхуахэм къыхэ-
кIыу. 

ИджыпстукIэ Iуэхум къы-
хыхьэну мурад зыщIа ин-
весторхэм электрокъару 
щрагъахъуэ станцу 21-рэ 
ягъэувыну зэрыхьэзырым 
щы хьэт техъуэ зэгурыIуэ-
ныгъэхэр иращIылIащ. Ап-
хуэдэ станцу 16-р здагъэу-
выну щIыр зейм ар бэ-
джэнду къызэрыIахамкIэ 
зэгурыIуэныгъэхэр ира -
щIы  лIакIэщ, 5-м Iэ зэры-
щIа дзыным хуэдэу хьэ-
зырщ, языныкъуэхэр езы 
инвесторхэм ейщ. 

Электрокъару щрагъа-
хъуэ станцыр лэжьэфын 
папщIэ нэхъ мащIэ дыдэу 
зыхуэныкъуэну электро-

къарур станци 6-м иджып-
сту йокIуалIэ икIи ахэр щIы-
пIищым щагъэуващ, 12-м 
электрокъарур кърашэлIэ-
ну лъэIу тхылъыр щIалъ-
хьащ. 

Абыхэм къадэкIуэу, нэ-
гъуэщI инвесторхэри Iуэхум 
къыхэша зэрыхъуным, 
2024 гъэм жэпуэгъуэм и 
 20-м ирихьэлIэу станцу 
 хъуар лажьэу егъэжьэным 
яужь итщ. Мыхьэнэ зиIэу, 
япэ игъэщыпхъэхэм ящы-
щу къалъытэ электрокъа-
рур ЭЗС-хэм къешэлIауэ 
ахэр абы пыдзэныр. 

Инвестор нэхъ инхэу 
нобэкIэ Iуэхум къыхыхьар 
«Электробустер», «МКБИ», 
«Ставропольэнергосбыт» 
IуэхущIапIэхэрщ.

ХЬЭЩЫКЪУЕЙ Олег. 

ПсэупIэхэр
нэхъыбэ мэхъу

Москва дэт ВДНХ-м щекIуэкI «Урысей» гъэлъэ-
гъуэныгъэ-зэхыхьэ иным махуэ къэс щIэщыгъуэ гуэр-
хэр утыку къыщрахьэ. Апхуэдэ Iуэху бгъэдыхьэкIэм зы-
къыкIэригъэхуркъым Къэбэрдей-Балъкъэр Республи-
кэм и стендми. Тхьэмахуэ кIуар хухэхауэ щытащ КъБР-м 
ис лъэпкъхэм я щэнхабзэм.

ТХЬЭМАХУЭ псокIэ Москва щыIэ ди «щIыналъэ цIыкIум» 
зыкъыщагъэлъэгъуащ адыгэ, балъкъэр щэнхабзэмрэ 
 гъуазджэмрэ я лэжьакIуэхэм, къыIухьэ псоми яфIэте-
лъыджэу хьэщIэхэм я пащхьэ къыщыфащ «Кабардинка» 
ансамблым и къэфакIуэ пажэхэр, КъБР-м и Къэ рал музыкэ 
театрым и лэжьакIуэ Жылэ Альбинэ уэрэд жиIащ. Декора-
тивно-прикладной гъуазджэмкIэ мастер-классхэр къри-
хьэлIэхэм яригъэлъэгъуащ IэпэIэсэ Махатаевэ Бэлэ.

Фигу къэдгъэкIыжынщи, «Урысей» гъэлъэгъуэныгъэ-
зэхыхьэ иныр мэлыжьыхь мазэ лъандэрэ щокIуэкI Моск ва. 
Ар бадзэуэгъуэм и 8-м зэхуащIыжынущ. 75-нэ павильоным 
щагъэува ди хьэщIэщым щагъэува экранышхуэм дакъи-
къэ къэс къредзэ Къэбэрдей-Балъкъэр Республикэм и 
щIыпIэ дахэхэр, мэкъумэш IэнатIэм къыщалэжьхэр, щэнха-
бзэ щIэинхэр, иджырей егъэджэныгъэ Iэмалхэр, цIыхубэ 
IэщIагъэхэм ятеухуа теплъэгъуэхэр, лъэпкъ шхыныгъуэхэр, 
щIыуэпс телъыджэр, нэгъуэщI куэди.

Апхуэдизыр зылъагъур ди къэралым и закъуэкъым, атIэ 
хамэ къэралхэм къикIа хьэщIэ куэд къокIуэ. Уеблэмэ экс-
курсие Iэмалыр къагъэсэбэпу гуп-гупурэ къыIуохьэри хэ-
гъэгухэм я щыIэкIэ-псэукIэр зрагъащIэ. НобэкIэ къапщ-
тэмэ, цIыху мелуан 15-м щIигъу еплъащ «Урысей» гъэ лъэ-
гъуэныгъэм. 

НЭЩIЭПЫДЖЭ Замирэ. 

КъБР- и Жалагъуэ палатэм

IуэрыIуатэ
Европэм нэхъ лъагэ дыдэу щыIэ Iуащхьэ-

махуэ теухуауэ хъыбар куэд къокIуэкI. Ар 
къызэрыунэхуа щIыкIэр къигъэнахуэу 
адыгэм диIэщ зы Iуэтэж, къуапитIу щIы-
зэгуэкIам и хъыбарыр щIэныгъэм къиху-
тащ, къызэрыщIэкIамкIэ.

НОБЭКIЭ Iуащхьэмахуэ еплъыну, яджыну 
Къэбэрдей-Балъкъэрым къокIуалIэ щIэны-
гъэлI куэд, эзотерикхэмрэ биоэнергетик-
хэмрэ. Абыхэм ар зэрафIэгъэщIэгъуэным 
хуэ дэу пасэрейхэми пщIэшхуэ хуащIу, хъы-
бар куэд траIуэтэжу щытащ ди Iуащхьэма-
хуэ. Псалъэм папщIэ, адыгэм и тхыдэр               
къебж нартхэмрэ хьэт лъэпкъыжьхэмрэ я 
лъэхъэнэм къыщыщIэдзауэ. IуэрыIуатэми 
хьэтхэм къащIэна Iунэтхми мывэм, гъущIым 
къыхаIукIа теплъэгъуэу къызэранэкIахэр 
щыхьэт тохъуэ Iуащхьэмахуэ тхьэхэм я 
псэупIэу зэрыщытам 

Апхуэдэу хьэтхэм я фIэщхъуныгъэмкIэ 
 Iуащхьэмахуэ лъапэ хуэзэрт Абзу жыхуаIэу 
щыта тхьэунэр, тхьэхэм цIыхур къыщигъэ-
щIыжа щIыпIэр. Уеблэмэ цIыхур къызэра-
гъэщIа щIыкIэри зэпкърыхауэ къеIуатэ хъы-
барыжьым: «Iуащхьэмахуэ и мылылъэхэм 
ткIун щыщIадзэм деж зы псы ткIуэпс къы-
щащтэщ, Абзу и лъащIэм ятIэ къыдрахьейщ, 
ахэр зэхапщэри, тхьэм и зы лъы ткIуэпс хи-
гъаткIуэри, япэ цIыхур къигъэщIащ. Ап-
хуэдэущ Адапэ дунейм къызэрытехьар». 
 Адапэ хъужыр япэ дыдэу дунейм къытехьа 
цIыхухъум и цIэрщ. Адапэ къызэрагъэщIари, 
дунейм зэрытетари, цIыху лъэпкъыр абы 
къызэрытепщIыкIыжари, и щIэблэм щыщу 
зы унагъуэ фIэкIа къэмынэу дунейпсо псы-
дзэм зэрихьыжари пычыгъуэ-пычыгъуэкIэ 
къы щыгъэлъэгъуащ хьэтхэм, ащырхэм, 
пасэрей мысырхэм, аккадхэм къащIэна 
Iунэтххэм. Псалъэм папщIэ, «Энумэ Элиш», 
«Гъэл хьэмыщэ и пшыналъэ», «Адапэрэ 
ипщэ жьыбгъэмрэ» жыхуиIэ тхыгъэхэм. Къи-
щынэмыщIауэ, шумер мифологием къы-
щыгъэлъэгъуащ цIыхухэр унафэ гуэрым тету 
ирипсэуну Абзу и тхьэхэм Хабзэр тыгъэ къы-
хуащIауэ зэрыщытар. 

Адыгэр къызытехъукIа пасэрей лъэп-
къыжьхэмрэ шумер жыжьэхэмрэ сыт зэхуа-
Iуэху, дауэ ахэр зэпыщIа жыпIэмэ, «Энумэ 
Элиш» жыхуиIэу дунейр къызэригъэщIам 
 теухуа хъыбарыжьыр мыпхуэдэу къыщIе дзэ: 
«Уафэр щымыджэмыпцIэу, щIылъэр щы-
зэпцIагъащIэм…». Адыгэм ди пасэрей хъы-
барыжьхэр къызэрытIуэтэжри апхуэдэущ: 
«Уафэр щымыджэмыпцIэу, щIылъэр щы-
зэпцIагъащIэм, дунейр хъыкIэ яухуэрт». 

Нарт хъыбарыжьхэм къаIуэтэж езы Iуащ-
хьэмахуэ къызэрыунэхуауэ щыта щIыкIэри. 
Зэгуэр щIы лъабжьэм щыжей благъуэр 
 къэушауэ дунейм къытехьэну хуейуэ ны-
къуакъуэу къеIэрт, жи. КъеIэхукIи, зы Iуащхьэ 
къыдрихуейрт. Благъуэм и къарур хуримы-
къуу, щIыр къызэгуимытхъыфу ныкъуа-
къуэурэ Iуащхьэмахуэ деж къыщыщIэкIащ 
сытми. Абы щыгъуэу жаIэ Псатхъэ хьэршым 
къехыу Насып Iуащхьэ къыщытетIысхьар, 
цIыхухэр а благъуэжьым щихъумэн папщIэ. 
«Пщэдджыжь къэс Iуащхьэ щыгум къытоу-
вэ Тхьэшхуэри, зеплъыхь. Хэт сыт хуэны-
къуэми, щIэхъуэпсми, хуэчэмми елъагъу 
абы. Псатхьэ нэхъ гъунэгъу зыхуащIу лъа-
Iуэхэри куэду йокIуалIэ Насып Iуащхьэ и лъа-

«КЪЭБЭРДЕЙ-Балъкъэр Рес-
публикэм щIыхь зиIэ и доху-
тыр» цIэ лъапIэр къызэры-
фIащам папщIэ Бэракъ Олег 
и Iыхьлыхэр, и лэжьэгъухэр, и 
ныбжьэгъухэр къехъуэхъурт. 
Абыхэм къахэкIащ лъэныкъуэ 
иримыхьэкIыу къехъуэпсаи: 
«Сыту насыпышхуэ апхуэдэу 
гъащIэр къыпхуэупсэну». Ауэ 
жысIэну сыхуейщ гъащIэр 
къы зэрыхуэупса фIы псори 
езым и хьэлэлагъкIэ къызэри-
лэжьыжар. 

… Олег къуажэ школыр къи-
ухащ, зытегушхуэну IэщIагъэ-
ми зэуэ хутемыубыдэпауэ. Ауэ 
щIалэр медицинэм зэрыди-
хьэхыр псоми ящIэрт. Арати, 
ар Налшык къалэм макIуэ, 
щIэныгъэм и лъагъуэм техьэн 
мурад иIэу. 

- Дунейм теткъым уэ а гъуэ-
гум утезышыфын гугъуехь, - 
жриIащ Мухьшин и къуэм, 
 гугъэндыгъэну мурадым зэ-
рыбгъэдыхьам гу щылъитэм. 
- Узыхуейр зэуэ къомыхъулIэ-
ми, уеджэн мурадыр зэи хы-
фIумыдзэ. ЦIыхум и мурад-
хэм псэуху заузэщI къудейщ…

… Бэракъ Олег куэд щIауэ 
фIыуэ илъагъу IэщIагъэр къы-
Iэрыхьат - КъБР-м и медици-
нэ факультетыр къиухати, и 
 гуфIэгъуэт. «Профессорым 
жи Iэм седаIуэу университе-
тым сыкъэнэн хьэмэрэ орди-
натурэм адэкIэ сыщеджэмэ 
нэхъыфIу пIэрэ?» - куэдым 
егупсысащ щIалэр дипломыр 
къыщыIэрыхьэжа махуэм. 
«Куэдщ адэ-анэр гугъу зэ-
резгъэхьар, иджы сэращ абы-
хэм ядэIэпыкъун хуейр - жьы 
 хъуахэщ».

Иужьрей гупсысэхэр три-
гъэкIуауэ икIи профессорым 
жэуап гуэр иримытауэ нэжэ-
гужэу унэм кIуэжащ. Унагъуэр 
абы и къэкIуэжыным пэплъэрт 
псори къызэхуэсыжауи, нэху 
щыху жыхуаIэм хуэдэу, я 
гухэлъ жаIэу, гушыIэхэу зэхэ-
сащ.

- Iэмал имыIэу пыпщэн 
 хуейщ, - къыжриIащ и чэнджэ-
щыр зрихьэлIа и къуэшым. - 
Сэ сыхущIегъуэжащ адэкIэ 
сызэремыджам. Уи гур умы-
гъэныкъуэ ди адэ-анэм 
щхьэкIи.

Арати, щIотIысхьэ Ленин-
град дэт щIэныгъэ-къэхута-
кIуэ институтым травматолог-
ортопед IэщIагъэр къыхэзы-
хахэр щагъэхьэзыр и орди-
натурэм. ИлъэсищкIэ абы 
що джэри, дохутыр IэщIагъэм 
нэхъри хуэIэзэ хъуауэ къо-
кIуэж икIи Нарткъалэ дэт рай-
он сымаджэщым лэжьэн щы-
щIедзэ. Абы зэрыщыIа илъэс 
45-м цIыхуищэ зыбжанэ опе-
рацэ ищIащ Олег. Операцэ 
имыщIу игъэхъужахэри ма-
щIэкъым. 

Жэщыр хэкIуэтащ. Жей 
IэфIым хэтщ Олег и унагъуэр. 
Ауэ дохутырыр есащи, зэ-
манкIэрэ къызэщоу икIи 
 къо тэдж. Щхьэгъубжэм бгъэ-
дохьэри, сымаджэщымкIэ 
плъэу рэ, мэгупсысэ, и гур 
зыхуэныкъуэ сымаджэ хьэ-
лъэхэм телефонкIэ ящIо-
упщIэ, чэнджэщ ярет.

Суткэм щIигъукIэ сыма-
джэщым щыIати, Iурихауэ 
жейрт дохутырыр. Абы хэту те-
лефоныр гущIэгъуншэу къэ-
зууащ. «ЛэжьакIуэ къикIыж 
щIалэхэм зы машинэшхуэ 
 къахэлъадэри… ПсынщIэу 
укъы зэрысын» - арат Олег зэ-
хихар «ДэIэпыкъуэгъу псын-
щIэр» темыпыIэжу, уэхъуэп-
сыхъуэм еджэу и унэм къы-
щыIулъэдам.

Олег гузэвэгъуэм иубыда 
цIыхухэм япхыкIри, машинэр 
зыжьэхэлъэда щIалэхэр зы-
щIаша палатэмкIэ игъэзащ.

- Олег къэсамэ зыгуэр 
 хъунщ, - жаIэрт языныкъуэ-
хэм.

- Тхьэм хущIигъэхьэ, а щIа-
лэр мыхъуамэ, сэ мыбдеж сы-
щытыну къыщIэкIынтэкъым, - 
жеIэ нэгъуэщI гуэрми…

- ГупитIу зыгуэшауэ икIэ-
щIы пIэкIэ операцэм щIэдзэн 
хуейщ, армыхъумэ псори 
къытхуегъэлынкъым - хьэ лъэ-
хэщ, - жаIащ дохутырхэм, сы-

Урысей ФСБ-м и управленэу КъБР-м 
щыIэм, Урысей МВД-м и Управленэ нэ-
хъыщхьэу КИФЩI-м щыIэм я лэ жьа-
кIуэхэм къэлъыхъуэныгъэхэр ирагъэ-
кIуэкIыу къызэпаудащ зэгъэуIуа бза-
джащIэ гупым зэрахьэ щIэпхъаджа-
гъэр. 2020 - 2021 илъэсхэм абы хэм 
гъэуэным хуэмыщIа Iэщэр боевойм    
хуагъакIуэрт, адэкIэ ящэн мурад           
яIэу. 

НАЛШЫК къалэ судым и унафэ къару 
зыгъуэтам ипкъ иткIэ гупым хэтхэр къуан-
шэу къалъытащ УФ-м и УК-м и 222-нэ 

 статьям и 3-нэ Iыхьэм, 223-нэ статьям и 
3-нэ Iыхьэм къыщыхьа щIэпхъаджагъэ-
хэм кIэ: 1981 гъэм къалъхуа Амир В. Ш. 
илъэси 4-рэ мази 6-рэ; 1990 гъэм къалъхуа 
Махмудов И. И. илъэси 4-рэ мази 2-рэ; 1993 
гъэм къалъхуа Хамдиев И. А. илъэси 3-рэ 
мази 6-рэ; 2002 гъэм къалъхуа Цветаев В. 
А. илъэси 4-рэ мази 6-рэ тралъхьащ. Абы-
хэм а зэманыр щагъэкIуэнущ къызэры-
гуэкI лъэхъуэщым икIи дэтхэнэми сом мин 
350-рэ ипшынынущ. 1994 гъэм къалъхуам 
Чеботарев Е. В. илъэси 6-рэ мази 6 щи-
гъэкIуэнущ колоние ткIийм, сом мин 404-
рэ ипшынынущ.

Курыт школхэр къаухауэ еджапIэ нэ-
хъыщхьэхэм щIэтIысхьэну мурад зыщIа-
хэм папщIэ Урысей мэкъумэшбанкым     
къы зэригъэпэщащ бжыгъэр зи лъабжьэ 
«Калькулятор ЕГЭ» интернет гуэдзэныр. 
Нэхъыбэу ар зыхуэгъэпсар къэралым и 
мэкъу мэш еджапIэ нэхъыщхьэхэм щеджэ-
ну къыхэзыхахэрщ. 

КЪЫХЭДГЪЭЩЫНЩИ, 2023 гъэм Зыуэ 
щыт къэрал экзаменхэр УФ-м щатащ цIыху 
мин 630-м, абыхэм ящыщу абитуриентхэр 
минипщI бжыгъэкIэ мэкъумэш еджапIэ нэ-
хъыщхьэхэм щIэтIысхьащ. Зэрынэрылъагъу-
щи, Урысей Федерацэм и мэкъумэш-про-
мышленнэ комплексым зиужь икIи зиубгъу 
зэпытщ, абы къыхэкIыуи щIэныгъэ куу зыб-
гъэдэлъ IэщIагъэлIхэм дэнэ щIыпIэкIи ща-
хуэныкъуэщ. 

Курыт еджапIэхэм, зэрыжаIэу, дыгъуасэ 
къыщIэкIа щIалэгъуалэм ядэIэпыкъун, къэ-
ралым и мэкъумэш IэнатIэм лэжьыгъэ къы-
щагъуэтыфын, абыхэм тыншу хуеджэн 
 папщIэ, Урысей мэкъумэшбанкым пэхуэ щIэ-
щIэхэр, интернет гуэдзэнхэр илъэс къэс 
къызэрегъэпэщ. Иджырей «Калькулятор 
ЕГЭ»-ри абыхэм ящыщщ. Абы и фIыгъэкIэ 
щIалэгъуалэм къахуэгъуэтынущ нэхъ тыншу 
зыщIэтIысхьэфыну мэкъумэш еджапIэ нэ-
хъыщхьэхэр. 

Интернет гуэдзэным еджакIуэм школым 
щита экзаменхэмкIэ къихьа баллхэм е къи-
хьыну и гугъэ баллхэм ятещIыхьауэ здэ кIуэ-

фыну еджапIэ ищхьэхэр къыхуегъэлъагъуэ. 
«Калькулятор ЕГЭ»-м и гъуазэр нэгъабэ 
апхуэдэ еджапIэхэм «бюджет лъабжьэкIэ» 
щIэтIысхьахэм ику иту яIа баллхэрщ. 

ЕджапIэ ищхьэхэм я списокыр къыхиха 
нэужь, интернет гуэдзэным абитуриентым 
хуегъэлъагъуэ абыхэм зыхурагъаджэ Iэ-
щIагъэхэр, ущIэтIысхьэн папщIэ ЕГЭ-кIэ ику 
иту уиIэн хуей баллхэр, бюджет мылъкукIэ 
ирагъэджэну цIыху дапщэ къащтэфынуми, 
зэрыщрагъэджэну щIыкIэр - очнэми е за-
очнэми, щIэтIысхьэхэм я IуэхукIэ комиссэм и 
телефонхэр, нэгъуэщIхэри. 

«ЕГЭ-м къыщысхьа баллхэмкIэ сыт хуэдэ 
еджапIэм сыщIэтIысхьэфыну?», - апхуэдэ 
упщIэхэр зратыж дыгъуасэ школым къы-
щIэкIахэм я нэхъыбэм. 2024 гъэм курыт 
еджапIэхэм мэкъумэшым пыщIэ програм-
мэхэр щыхэпщэныр, ахэр дэIыгъыныр Уры-
сеймэкъумэшбанкым и къалэн нэхъыщ-
хьэхэм ящыщу къилъытащ икIи абы и унэ-
тIыныгъэ зыбжанэм зрегъэужь. 

«Псалъэм папщIэ, «Иннагрика» генети-
кэмкIэ олимпиадэм щытекIуэхэм, ахэр къэ-
ралым и мэкъумэш ВУЗ-хэм языхэзым щIэ-
тIысхьэу щытмэ, абыхэм стипендиеу сом мин 
15 банкым хуигъэувынущ. Абы щхьэкIи къы-
зэрагъэпэщащ «Кулькулятор ЕГЭ» интернет 
гуэдзэныр, абитуриентым мэкъумэш еджа-
пIэр нэхъ тыншу къыхихын папщIэ», - жиIащ 
Мэкъумэшбанкым и унафэщIым и къудзэ 
 Батуровэ Еленэ. 

ХЬЭЩЫКЪУЕЙ  Олег. 

«Адыгэ псалъэм» щIэх-щIэхыурэ къыхуэтхэ ди 
щIэджыкIакIуэхэм ящыщщ Бахъсэн районым хыхьэ 
 Ислъэмей къуажэм щыщ КЪАРДЭН Мухьэмэд. Абы и 
 тхыгъэхэмкIэ дегъэцIыху жылагъуэм пщIэ щызиIэхэр, 
IэнатIэ зэмылIэужьыгъуэхэр я къару емыблэжу езы-
хьэкIхэр - щIэныгъэлIхэр, мэкъумэшыщIэхэр, цIыхухэм 

Iуэхутхьэбзэ яхуэщIэн IэнатIэм, нэгъуэщIхэм хьэлэлу 
пэрытхэр. Мы очеркыр Мухьэмэд зытриухуа дохутыр 
Iэзэ БЭРАКЪ Олеги апхуэдэхэм ящыщщ, щылажьэ 
 IуэхущIапIэм и мызакъуэу, республикэми и зэфIэкIкIэ, 
хэлъ цIыхугъэмкIэ щыцIэрыIуэу.

маджэхэм яплъа иужь.
Олег и гупым къылъысат 

 нэхъ хьэлъэ дыдэхэр. Нэху 
щыху улэжьами пхузэфIэмы-
гъэкIыну гугъут ар зэувэлIар. 
Япэрауэ, упIащIэ хъунутэ-
къым, - зыри къыпхуемыгъэ-
лынкIэ шынагъуэщ, умыпIа-
щIэми, адрейхэм я Iуэхур 
гузэвэгъуэщ.

Нэхъ хьэлъэу къалъытэу, 
операцэ щащI стIолым тра-
гъэгъуэлъхьа щIалэм и гур 
лажьэу, езыр бауэу къып хуэ-
щIэртэкъым. «Мис аращ гъэу-
нэхуныгъэ жыхуаIэр. Къэгъэ-
лъагъуэ уи Iэзагъыр, нобэ хуэ-
дэ махуэщ ущIеджар илъэ-
сийкIэ, - жиIэрт Олег игукIэ. - 
Ажалыр бжэщхьэIум къы-
тетщ».

Олег епIэщIэкIырт, ауэ шэ-
рыуэу Iэбэрт, зэ зэIусам къы-
тригъэзэжыртэкъым, щыуэр-
тэкъым. Иджыпсту абы игъэ-
защIэрт хирургми травмато-
логми я къалэнхэр.

Жэщ кIыхьыр къаймэ щIэ-
кIащ операцэ зыщIахэм, ауэ 
щIалэхэр псори кърагъэлащ.

Полтавскэ областым щыIэ 
Кобеляки къалэм щыпсэуащ 
ди къэралым цIэрыIуэ щы-
хъуауэ щыта, мануальнэ тера-
пием хуэIэзэ, СССР-м и 
цIыхубэ дохутыр Касьян. Абы 
цIыху мин бжыгъэхэр игъэ-
хъужащ, и IэзэкIэр яджащ 
 дохутыр щэ бжыгъэхэм, ауэ 
куэдым яхузэфIэкIакъым а 
IэщIагъэм хуэIэижь хъуну. Ауэ 
Бэракъ Олег а IэщIагъэми и 
щэхухэр куууэ иджащ икIи 
езыми зригъэсащ абы.

Олег зэрыжиIэмкIэ, дэтхэнэ 
дохутырри мануальнэ тера-
пием ирилэжьэфынукъым. 
ЩIэ ныгъэмрэ а Iуэхум и пIа-
лъэ зэрыпщIэмрэ нэмыщI, 
къа рууфIэу, Iэчлъэчу, Iэпэ 
ща бэу ущытыпхъэщ. Абы 
къыдэкIуэу уиIэн хуейщ, зэры-
жаIэу - Iэпэ хъуаскIэ… А псори 
бгъэдэлъщ Бэракъым.

… Сэ куэд щIауэ си бгыр 
узырт а зэманым. НэхъыфI 
хъужым, аргуэру къытригъэ-
зэжурэ, илъэс куэд блэкIащ. 
МазищкIэ сымаджэщым сы-

щIэлъащ, мастэ куэди къыс-
хаIуащ. КъызэрызэмыIэза зы-
ри къэнэжакъым. Ауэ сызэ-
фIэпкIарэ, си бгыр захуэ схуэ-
мыщIыжу сыкъэнат. Илъэс 
щэ ныкъуэ фIэкIа си мыныб-
жьу, ныкъуэдыкъуэ сыхъуауэ 
арати, гузэвэгъуэм си гур 
 иIыгът. Нэхъ Iей сыхъу зэпытт. 
Башыр къэсщтащ, зыри 
 схулъэмыкIыжу. Ари згъэ-
тIылъ ри, пIэм сыкъыхэнащ. 
ГъащIэр сфIэмыIэфIыжу 
узым сыхигъащIэрт. Къэнэ-
жар зыт - мин бжыгъэкIэ сы-
маджэхэр зыхуеблагъэ Ка-
сьян деж сыкIуэнырт. Ауэ 
 дапщэщыт сэ абы деж сы-
щIы хьэну чэзур къы щы слъы-
сынур. Абыи сегупсысу, се-
жьэну зызгъэхьэзырауэ, си 
деж къэкIуащ си щыкъу щIалэ 
Руслан (псэужкъым, и ахъ рэ-
тыр дахэ хъуауэ Тхьэм къыщIи-
гъэкI)

- НакIуэ, сэ усшэнщ Касьян 
и IэзэкIэм хуеджа дохутыр си 
ныбжьэгъум и деж, - жиIащ 
абы.

- Ар пэжмэ себгъэхъулIащ, 
гъащIэм и щIыб къысхуигъэ-
защ, - жысIащ.

Арати, сришэжащ машинэм 
силъу. ПхужыIэнкъым сызда-
шэм дынэсыху гугъуехьу сте-
лъар. Километр зытIущ къэс 
сыкърахырти, си лъакъуэхэм 
къыхыхьэ хуэшыр хэкIыжыху 
зызагъэгъэпсэхурт. Апхуэдэу, 
сытми, дохутырым и деж ды-
нэсащ икIи сыщIахьащ Бэ-
ракъ Олег и приемнэм. Абы 
щызэхэст сэ схуэдэ сымаджэ 
куэд. Абыхэм яхэтт баш зы-
щIэгъэкъуахэри, щылъхэри, 
яIыгъыу зэфIэтхэри. ГущIы-
хьэт абыхэм уахэплъэну. Ауэ 
псори дыгугъэрт фIыкIэ. 
ТIэкIу дэкIри, сэ гу лъыстащ 
сяпэ итхэр псынщIэу нэхъ 
 мащIэ зэрыхъум. Я Iэблэхэр 
яIыгъыу щIашахэм я закъуэу 
къыщIэкIыжи яхэтт.

- Сэри уэ пхуэдэу мыбы 
 тхьэмахуэ ипэкIэ сыкъашауэ 
щытащ, - жеIэ щIалэ гуэрым, 
гугъу сызэрехьым гу къылъи-
тауэ.

- АтIэ дауэ хъуа? - соупщI.

- Плъагъуркъэ зэрыхъуар, 
игъащIэм сысымэджауэ 
пщIэн къым. Уеблэмэ иджып-
сту ислъэмей пхуэсщIы-
фынщ, - мэгуфIэ ар.

Къэсащ си чэзури. Сахьри 
сытрагъэгъуэлъхьащ стIол 
кIы хьым. Сэри быдэу зыскъу-
защ, зэрыузынум зыхуэзгъэ-
хьэзыру. Ауэ уз зыхэсщIэр-
къым. Дохутыр Бэракъым и 
Iэхэр щабэу си тхыцIэм ири-
кIуащ-кърикIуэжащ.

Зы дакъикъэ дэкIатэкъым 
зы псынщIагъэ гуэр щызы-
хэсщIам. Сибгми, уеблэмэ си 
Iэпкълъэпкъ псоми хуабагъ 
гуэр къахыхьат. Ауэ нэхъ 
гъэщIэгъуэныжыр щызыхэс-
щIар иужьыIуэкIэщ - зэман 
куэд щIауэ си нэхэр щызы-
гъэункIыфIыкI щхьэ узыр, 
IэкIэ страхам хуэдэу, зэуэ бзэ-
хат.

«Пэжу пIэрэ мы зыхэсщIэ 
псори?» - жысIэу сигукIэ согу-
фIэ. Олег и Iэпэ щабэхэр зыб-
жанэрэ апхуэдэу си тхым 
«щыджэгури», зы щIыпIэ деж 
къыщызэтеувыIащ. «Мис 
мыб дежщ емынэ псори щы-
зэтрихьар» - жыхуиIэу. Доху-
тырым а щIыпIэм къекIуэлIэ-
журэ си тхыцIэм и Iэгъуэбла-
гъэр ишытIащ. ИужькIэ къыз-
гурымыIуэу зы макъ цIыкIу 
гуэр къэIуащ, си тхыр мащIэу 
зэрыузар зыхэсщIэу. Абы 
иужькIэ, си лъакъуэхэр лъэ-
гумкIэ елэлэхыу стIолым 
зэпрыууэ сытригъэгъуалъ хьэ-
ри, аргуэру къысщхьэщыувэ-
жащ. Аргуэру хуабагъэ гуэ-
рым сызэщIищтащ гум хы-
хьэу.

- Къэувыт иджы, Мухьэмэд, 
лIы хуэдэу, умышынэу, - жи-
Iащ дохутырым. «Сыт мы 
жыпIэр, уи фIэщ хьэмэ угу-
шыIэрэ?» жысIэну зызгъэ-
хьэзыра къудейт, си Iэблэр 
иубыду сыкъыщигъэтэджам. 
Си фIэщ хъуртэкъым захуэу 
сызэфIэту. Сыкъызытеува 
лъэ гум сыкIуэцIрыхуным хуэ-
дэт. Ауэ уз зыхэсщIэжыртэ-
къыми, тегушхуауэ бжэр 
Iусхри сыкъыщIэкIащ. Ялъа-
гъур сэрауэ пщIэнтэкъым, 
къысхуэгуфIэрт сыкъэзыша-
хэри…

МахуихкIэ къызэIэзащ ап-
хуэдэу Бэракъыр. Абы щыщу 
махуитIым зыхуищIыгъэ хьэу-
рэ, Нарткъалэ къикIыурэ Ис-
лъэмей къакIуэурэ ди унэ 
къыщызэплъащ. Ар хэт къып-
хуищIэн?! Пэжу, уз псори зэуэ 
схэкIакъым. Япэ махуэм сы-
зэфIэсу сыкъэкIуэжащ. ЕтI-
уанэм машинэ рулыр сIыгъыу, 
ещанэм лъэрытету… Ап хуэ-
дэурэ узыр дэнэ щыIэми сы-
мыщIэу сежьэжащ.

Олег уи гъусэу къалэ уэра-
мым урикIуэну тыншкъым - ар 
и цIыхугъэхэм щIэх-щIэхыурэ 
къагъэувыIэ, гуапэу сэлам 
 кърах. Зыр хуейщ дохутырым 
и чэнджэщ, адрейр езым и 
узыншагъэр зыхуэдэм къы-
щIоупщIэ…

Бэракъыр здэщыIэ сыма-
джэщым щIэлъхэм, я доху-
тырыр къазэрыщыхъумкIэ сы-
зэупщIахэм ящыщ зым къыз-
жиIащ:

- Олег гукIэ къопсалъэ, псэ-
кIэ къоIэзэ, IэпэкIэ уегъэ-              
хъуж.

Сэ жысIэну сызыхуей псори 
а псалъэ зытIущым къикIырт. 
Абыхэм зэрыщыту езы Олег 
яхэтщ. Ауэ си тхыгъэр щыз 
мыхъуауэ къэслъытэнт ди 
псалъэмакъыр зэхэзыха цIы-
хубз хэкIуэта гуэрым жиIа хэр 
щIызмыгъужамэ: «Олег хуэдэ 

Дохутыр IэщIагъэм
къыхуигъэщIащ Олег

Дэтхэнэ зыми
насып трегуашэ

пэм. Бын зимыIэу щIэлъэIур зэхех, гъуэщауэ 
гузэвэгъуэ зытелъыр елъагъу, узым къигъэ-
дзыхэм и щэIу макъыр лъоIэс, апхуэдэу, дэт-
хэнэ зыми насып трегуашэри, мэбзэхыж», - 
жи. 

Ди лъэхъэнэм и япэ лIэщIыгъуэхэм 
къэунэхуащ хъыбарыщIэ… Нэхъыжьхэм жа-
Iэрт пасэм Iуащхьэмахуэ щыгу закъуэу щы-
тауэ, и етIуанэ къуапэр дунейпсо псыдзэм 
иужькIэ къэунэхуауэ. Ар пэжу къыщIэкIы -
нущ, сыту жыпIэмэ, шумерхэм я гъущI су-
рэтхэм къызэрищымкIэ, Iуащхьэмахуэ зы 
щыгущ иIар. ИкIи тхыдэр щыхьэт тохъуэ 
 Iуащ хьэмахуэ къэбэкъауэр (вулкан) мызэ-
мытIэу къызэ рикIари, абы къикIа псыблаер 
(лавэ) и Iэхэлъахэм зэрытежыхьыжари. 
ЩIэныгъэлI хэм къызэрахутамкIэ, Iуащхьэ-
махуэ иужь дыдэу къыщикIар илъэс 900 
ипэкIэщ икIи абы къридза мывэкIэщхъыр 
Астрахань нэс ипхъат, уэгум ихьа Iугъуэмрэ 
сабэмрэ дыгъэр зэхуащIри, махуэ бжыгъэкIэ 
кIыфIу, уаеу щытауэ. Нартхэм я зэманым 
къэбэкъауэр къикIамэ, армырауэ пIэрэ 
Емынэжь жыхуаIэжу «мафIэр зыдыгъуари» 
нартхэ я жылэр езыхьэжьари?!

ФЫРЭ  Анфисэ. 

Мэкъумэш  еджапIэ
нэхъыщхьэхэр  къапоплъэ

дохутырхэр димыIамэ, гъа-
щIэм куэд щытфIэкIуэдынт. 
Ахэр къызыхуигъэщIар ад-
рейхэм гуапагъэ яхуэ щIэ-
нырщ, насып ятынырщ».

… И плъырыгъуэ суткэр 
зэфIэкIри, Олег и лэжьэгъу-
хэм сэлам ярихыжыну каби-
нетым щIыхьэри халатыр щи-
хыжат, щIалэ мыцIыху гуэр 
абы щыщIэлъэдам.

- Тхьэм щхьэкIэ псынщIэу 
накIуэ, си къуэшым машинэ 
къыжьэхэуауэ къэсшащ, хьэ-
лъэ Iейщ, - мэлъаIуэ абы и 
нэпсым къызэпижыхьауэ. 

«Иджыпсту къэсынущ сызэ-
зыхъуэкIынухэр, сэ сокIуэж, 
си сменэр къесхьэлIащ», - 
жиIакъым Олег - халатыр 
псын щIэу щитIэгъэжри, опе-
рацэ щащIымкIэ жащ.

Зи нэгур зэлъыIуха, гущIэ-
гъум къыхуигъэщIа Олег и 
нэхэм сыщIэплъэурэ со-
гупсыс: зи псэр гузэвэгъуэ 
хэхуам, си зэман нэхъыфIщ 
жимыIэу, сыт щыгъуи ар зэ-
реплъынум шэч къыщIыте-
пхьэн щыIэкъым. Дэ тщыщ, 
насыпыфIэу зызыбжыж, зи 
къару илъыгъуэ дыдэми зы-
гуэр къыщыщIынкIэ мэхъу. 
Сыту фIы апхуэдэм и деж 
 дохутырыфI, Бэракъ Олег 
хуэдэ, урихьэлIэну.

Куэдым яхэмылъу Бэра-
къым зы хьэл дэслъэгъуащ: 
сыт хуэдэ зэман абы лэжьы-
гъэм ущрихьэлIэми, ешауэ 
фэ теткъым, иджыпсту лэ-
жьэн щIидзам хуэдэу, гуфIэ-
жу дэтхэнэми къыпожьэ. Абы 
ещIэ узым игъэхыщIа цIыху-
хэм нэгъуэщIу уаIущIэ зэры-
мыхъунур.

Бэракъым къэралым гу-
лъытэ къыхуищIащ, дамы-
гъэхэр къыхуигъэфэщащ. 
Ищ хьэкIэ зэрыщыжысIащи, 
иджыблагъэ къыфIащащ цIэ 
лъапIэр. ИпэIуэкIэ къратащ 
КъБР-м, УФ-м узыншагъэр 
хъумэнымкIэ я министерст-
вэхэм, Правительствэмрэ 
Пар ламентымрэ я щIыхь 
тхылъхэр.

И зэфIэкIкIэ зыхуэлажьэ 
цIыхухэм я узыншагъэр уа-
сэншэщ, ауэ езым сыт иIэ? 
Сытым щыгуфIыкIрэ? Щи-
Iэщ абы гъащIэм гуфIэгъуэ. 
Олег и насыпыр ин зыщIыр, и 
лъэр щIэзыгъэкIыр, и гъащIэр 
зыгъэдахэм ящыщщ абы и 
щIыбагъ къыдэт и унагъуэ 
 дахэр. ИIэщ щхьэгъусэ тынш, и 
псалъэр тIу зымыщI бынхэр. И 
щхьэгъусэ Рае Нарткъалэ дэт 
пощтым илъэс куэдкIэ щы-
лэжьащ. И къуэ Рустам рес-
публикэм къэрал шынагъуэн-
шагъэмкIэ и IуэхущIапIэм 
 къулыкъу щещIэ. Ренат и 
адэм и лъэужьым ирикIуащ - 
санитар дохутыру мэла-             
жьэ.

Олег гъащIэм щиIэ пща-
лъэм зэи къигъэпцIакъым: 
«Сымаджэм и пIэм иуви, абы 
къеузыр уэ къоузу къызыфIэ-
гъэщI, бгъэдыхьэкIэ тэмэм 
къыхуэгъуэти, итIанэ бгъэ-
хъужыну иужь ихьэ»

Сэ Олег сыкIэлъыплъын 
сфIэфIщ, зи псэр гузавэ сы-
маджэхэм щеIэзэм деж. И 
псэлъэкIэми и хьэл-щэнми 
къыбжаIэ а адыгэ щIалэр 
 дохутыр IэщIагъэм къызэры-
хуигъэщIар. Узыр зэуэлIа 
цIыху Iэпкълъэпкъым и за-
къуэкъым ар зэIэзэр, атIэ псэ-
ми и дохутырщ. 

ЗэфIэкIышхуэ зиIэ доху-
тырщ Бэракъ Олег. Абы и гур 
етащ медицинэм. Унэм щы-
кIуэжми, зэIущIэхэм щыщIэс-
ми, зыщигъэпсэхуми - зэгуп-
сысыр и лэжьыгъэрщ, сыма-
джэм и хъуэпсапIэ нэхъыщ-
хьэ узыншагъэр етыжынырщ, 
зызыщимыгъэнщIри аращ.

- Си гъащIэмкIэ сыарэзыщ, 
- жеIэ Олег. - Сытыншауи сху-
жыIэнукъым, ауэ цIыхум и 
 гъащIэр тынш защIэу щытын 
хуейуи къэслъытэркъым.

Иджы си псалъэ гуапэр, ди 
къуажэ щIалэ абы игъэхъужа-
хэм я фIыщIэри щIыгъуу, 
 дохутырым хуэзгъэзэну сы-
хуейт: «Сыхуейщ цIыхухэм 
яхуэпщIэм и сэбэп куэд къо-
кIыжыну, узыншагъэ, фIы-
гъуэ ущымыщIэну, бынкIэ 
гузэвэгъуэ уимыIэну, уи му-
радхэр къохъулIэну. Тхьэм 
ухущIигъэхьэ».

Зыгъэхьэзырар
ЖЫЛАСЭ  Маритэщ. 

Программэр 
зэхуащIыж

УнэщIэ къэщэхунымкIэ 
про центи 8 техуэу ят худэ -
чых зиIэ ипотекэмкIэ прог-
рам мэр бадзэуэгъуэм и 1-м 
зэхуащIыж. Къэрал програ-
ммэр къыхалъхьауэ щытащ 
2020 гъэм и мэлыжьыхь ма-
зэм, коронавирусым и лъэ-
хъэнэм цIыхухэмрэ ухуэ ны-
гъэ IэнатIэмрэ даIыгъын па-
пщIэ. 

ВТБ банкым и пресс-Iуэху-
щIапIэм къызэритымкIэ, прог-
раммэр 2020 гъэм щэкIуэ-
гъуэм и 1 пщIондэ лэжьэн 
 хуейуэ арат, арщхьэкIэ Уры-
сейм и Правительствэм 
щхьэу сыгъуэ зэхуэмыдэхэм 
къыхэкIыу плIэнейрэ абы и 
пIалъэр игъэIэпхъуащ, къэ-
рал дэIэпыкъуныгъэр зэры-

Дунейм
щыхъыбархэр

Зыгъэхьэзырар 
ЩХЬЭЩЭМЫЩI  Изэщ.

Псынэ куэд зэхэлъэдэжмэ, 
тенджыз мэхъу.

Лъэпкъ Iущыгъэ:

хуащIэ хабзэхэми зэхъуэ кIы-
ныгъэхэр игъуэтащ. 

«Дом.РФ» IуэхущIапIэм 
къы зэритымкIэ, программэр 
зэ рылэжьа лъэхъэнэм худэ-
чых зиIэ кредиту мелуан 1,5-м 
щIигъу ятащ. Псори зэхэту 
абыкIэ зэфIагъэкIа Iуэхухэм 
сом триллиони 6 хуозэ. А про-
граммэр нэхъ зыгъэзэщIар 
Сбербанкырщ, ВТБ-рщ, Аль-
фа-банкырщ, «Дом.РФ» бан-
кырщ, Промсвязьбанкырщ. 
Ику иту ята кредитыр сом 
 мелуани 3,8-рэ мэхъу.

КъызэралъытэмкIэ, худэ-
чых зиIэ кредитымкIэ прог-
рам мэр къыхалъхьа нэужь 
унэ щIэ ящIхэм я уасэм хэ-      
хъуащ, метр зэбгъузэнатIэм 
хуэзэр 2,2-кIэ нэхъыбэ хъуат. 

Мамырыгъэм и 
телъхьэщ

НАТО-м и секретарь нэ-
хъыщхьэ Столтенберг Йенс 
къызэрилъытэмкIэ, Пекин 
Москва къызэрегъэпэщ 
иджырей технологиемкIэ, 

электроникэмкIэ икIи абы 
Урысейм Iэмал кърет раке-
тэхэмрэ зрагъэпщам удын 
езыдзыф езырызекIуэхэмрэ 
тыншу къыщIагъэкIыну. 
«Ап хуэдэ щIыкIэкIэ, ЕтIуанэ 
дунейпсо зауэр зэриухрэ 
къэмыхъуауэ, Китайм Ев-
ропэм зэныкъуэкъур щызэ-
щIегъаплъэ», - жиIащ абы.

ЯПОНИЕМ къыщыдэкI «Ио-
миури» газетым и журна-
листым щепсалъэм Стол-
тенберг Йенс жиIащ Китайр я 
зэгухьэныгъэм и бийуэ зэ-
рыщымытыр, ауэ Пекин 
 НАТО-м и шынагъуэншагъэм, 
и лъапIэныгъэхэм ныбжь 
трырегъадзэ. 

КНР-м и унафэщI Цзинь -
пин Си мызэ-мытIэу къыхи-
гъэщащ сытым дежи ма-
мырыгъэм и телъхьэу зэры-
щытыр икIи къигъэлъэгъуащ 
Москварэ Киеврэ яку къыдэ-
хъуа зэныкъуэкъур зэпсэ лъэ-
ныгъэкIэ зэфIэхын зэ рыхуейр, 
абы хуэзышэфыну щыты-
кIэхэр къэралхэм зэ гъусэу 
къызэрызэрагъэпэ щыпхъэр. 

Бадзэуэгъуэм и 2,
гъубж

Спорт журналистым и ду-
нейпсо махуэщ

Тенджыз, псы флотым и 
лэжьакIуэхэм я дунейпсо ма-
хуэщ

Днепр псым и дунейпсо ма-
хуэщ

Уфологым и дунейпсо ма-
хуэщ

1964 гъэм «Къэббалъкъгаз» 
IуэхущIапIэр къызэрагъэпэ-
щащ.

1913 гъэм къалъхуащ шэр-
джэс усакIуэ Гъуэщокъуэ 
 Хъусин.

Дунейм и щытыкIэнур
«pogoda.yandex.ru» сайтым 

зэритымкIэ, республикэм 
пшэр техьэ-текIыу щыщыты-
нущ. Хуабэр махуэм градус 19 
- 23-рэ, жэщым градус 18          
щыхъунущ. 

Бадзэуэгъуэм и 3,
бэрэжьей

ГИБДД-м (ГАИ-м) и лэ-
жьакIуэхэм я махуэщ

Къэрэшей-Шэрджэс Рес-
публикэм щыпсэу лъэпкъ-
хэм я зэкъуэтыныгъэм и ма-
хуэщ

1957 гъэм СССР-м и Совет 
Нэхъыщхьэм и Президиумым 
и УказкIэ Къэбэрдей-Балъ-
къэ рым Ленин орденыр етI-
уанэу къыхуагъэфэщащ.

Дунейм и щытыкIэнур
«pogoda.yandex.ru» сай -

тым зэритымкIэ, республикэм 
пшэр техьэ-текIыу щыщыты-
нущ. Хуабэр махуэм градус 23 
- 26-рэ, жэщым градус 18 щы-
хъунущ.

Лэскэн район администра-
цэм щекIуэкIащ Афганис-
таным советыдзэр къызэры-
рашыжрэ илъэс 35-рэ зэ-
рырикъум и щIыхькIэ ягъэ-
хьэзыра юбилей медалхэр 
зыхуагъэфэщахэм щратыж 
зэIущIэ гуапэ.

ЗЭХЫХЬЭМ хэтащ Лэскэн 
район администрацэм и уна-
фэщI Инжыжокъуэ Сэфар-
бий, щIыналъэм и прокурор 
Те кIушэ Рустам, КъБР-м и 
Парламентым и депутат, «Аф-
ганистанымрэ дзэ Iуэху хэ-
хамрэ я ветеранхэм я урысей 
зэгухьэныгъэ» Къэбэрдей- 

Налшык къалэм Узыншагъэр щрагъэфIакIуэ и 
физкультурэ уардэунэм щекIуэкIащ КъБР-м щыIэ 
МВД-м псы есынымкIэ и гуп зэпеуэ. 

Абы хэтащ Урысей МВД-м и щIыналъэ къудамэхэм -
рэ министерствэм и IэнатIэхэмрэ я лэжьакIуэ 50-м 
 щIигъу. IэщIагъэлIхэм къалъытащ ахэр я къарукIэ 
зэрыпсыхьар, псы есынми екIуу зыкъыщагъэлъэ-
гъуащ. 

Зэхьэзэхуэм бжьыпэр щиубыдащ Урысей МВД-м Май 
районым щиIэ къудамэм и гупым, Налшык къалэ 
УМВД-м и лэжьакIуэхэм етIуанэ, Урысей МВД-м Лэскэн 
районым щиIэ и къудамэм и гупым ещанэ увыпIэхэр 
къахьащ. 

ТекIуахэмрэ къыжэханыкIахэмрэ кубокхэмрэ ме-
далхэмрэ иратащ.

ЕПЛЪЫНЫГЪЭ-зэпеуэм и теорие 
Iыхьэм упщIэхэм жэуап щратащ. 
Практикэ Iыхьэм мафIэсгъэункIыфI-

БзаджащIэр яубыдащ

Илъэс 80 зи ныбжь, Шэджэм Ищхъэрэ  къуажэм 
щыпсэу цIыхубзым къыбгъэдэкI хъыбар Урысей МВД-м 
Шэджэм районым щиIэ къудамэм къыIэрыхьащ. Абы 
зэрыжиIамкIэ, имыцIыху гуэр и унэм къыщIыхьэри, 
ахъшэ иритыну къыхуигъэуващ икIи и щIыфэм фэбжь 
къытридзащ, и щхьэм птулъкIэкIэ къеуащ. БзаджащIэм 
сом мин 30 къищтэри зигъэбзэхыжащ.

IУЭХУР щызэхагъэкIым полицэм и район къудамэм 
 уголовнэ къэлъыхъуэныгъэмкIэ и IэнатIэм и лэжьакIуэхэм-
рэ полицэм и участковэ уполномоченнэхэмрэ шэч зы-
хуащIыр яубзыхуащ. Ар цIыхубзым и къуажэгъущ, илъэс 
37-рэ и ныбжьщ. ЦIыхухъур яубыдащ икIи абы илэжьам -  
кIэ зиумысыжащ.

Урысей МВД-м Шэджэм къалэм щиIэ къудамэм и СО-м        
и следователым шэч зыхуащIым теухуа уголовнэ Iуэху 
 къиIэтащ УФ-м и УК-м и 162-нэ статьям и 3-нэ Iыхьэм ипкъ 
иткIэ.

Сом мелуанитIым щIигъу 

Урысей МВД-м и Налшык управленэм зыхуигъэзащ 
щIыпIэм щыщ цIыхухъум. Абы зэрыжиIамкIэ, 2024 гъэм 
накъыгъэм и кIэм сайт гуэрым щрихьэлIащ автомаши-
нэ зэращэм теухуа хъыбарым. 

АР ЗЫЩЭМ налшыкдэсыр къигъэгугъащ автомашинэр 
къищэхунымкIэ къыдэIэпыкъуну икIи дзыхь зыхуригъэщI-
ри, къыхуигъэлъагъуэ счётым сом мелуани 2-рэ мин                         
275-рэ игъэхьыну къыжриIащ. ЦIыхухъум имыцIыхум 
ахъшэр хуиу тIыпщащ, адрейм иужькIэ зыкъригъэгъуэты-
жакъым, машинэ зэращэм теу хуа хъыбарри ирахыжащ. 

Налшык къалэм щыIэ УМВД-м и Следственнэ управле-
нэм абы теухуа уголовнэ Iуэху къиIэтащ. 

Полицэм фигу къегъэкIыж:
Къэфщэхум и уасэр занщIэу хуэвутIыпщыну сатуущIым 

къыфхуигъэлъагъуэмэ, псом хуэмыдэу ахъшэ зэрызэIэпах 
системэ фи мынэIуасэхэр, электрон ахъшэхэр е банк 
 счётхэр къэвгъэсэбэпу хьэпшыпым хуэзэр фымыцIыхум и 
картэм вгъэкIуэну къыщывжаIэкIэ, къывгурыIуапхъэщ абы 
шынагъуэ зэрыпылъыр. 

ИнтернеткIэ щэхуэн Iэмалыр къыщыхэфхкIэ абы къри-
кIуэнкIэ хъунухэри фщIапхъэщ. Зыщывмыгъэгъупщэ уа-
сэм щыщ ахъшэ ипэкIэ евгъэхьмэ, ар къыватыжыну е 
къэфщэхуар къыфIэрыхьэну шэсыпIэ зэрыщымыIэр. 

БАХЪСЭН Азэмэт.

Медалхэр иратыж

Лэскэн район администра- Балъкъэр щIыналъэ къуда-
мэм и унафэщI Тхьэгъэлэдж 
Тимур, УФ-м и Следственнэ 
комитетым КъБР-м щиIэ Iэна-
тIэм и Аруан район къудамэм 
и унафэщI Мэржэхъу Мурат, 
Урысей МВД-м Лэскэн рай о-
ным щиIэ къудамэм и нэ-
хъыщхьэ Мэремщауэ Мусэ. 

«Афганистаным щекIуэкIа 
зауэр зэриухрэ илъэс 35-рэ 
зэрыхъум и фэеплъу» юбилей 
медалхэмкIэ ягъэпэжащ Лэс-
кэн районым щыпсэухэу а 
щIы налъэм дзэ къулыкъур 
ще зыхьэкIа щIалэхэр. Афган 
зауэм хэтащ совет сэлэтрэ 
офи церу мелан ныкъуэм 

 щIигъу, абы щыщу 1800-м 
щIигъур ди лъахэгъухэщ. ЛIы-
гъэрэ хахуагъэрэ къагъэлъа-
гъуэу абыхэм яхэтащ Лэскэн 
районым и щIалэхэри. Афга-
нистаным къулыкъу щезы-
хьэкIа дэтхэнэри тетащ къы-
хуащIа дзэ унафэм икIи абы-
хэм щIыхь пылъу ягъэзэщIащ 
къыхуагъэува къалэнхэр - 
псалъэ быдэ ятам хуэпэжу Хэ-
кум и деж щаIэ дзэ, граждан 
къалэныр нэсу ягъэзащIэу.

- Хэкум и щхьэщыжакIуэ 
 нэсу зыкъэзыгъэлъэгъуахэм я 
фIыщIэр инщ, сыт хуэдэ лъэ-
хъэнэми жылагъуэм абыхэм 
пщIэрэ щIыхьрэ щаIэнущ, - 

жиIащ Инжыжокъуэ Сэфар-
бий. - Фэ фи лIыгъэр, хахуа-
гъэр щапхъэщ къыдэкIуэтей 
щIэблэмкIэ. Фи нэгу щIэкIа 
псом гу быдэ фищIакъым, 
атIэ мамыр гъащIэм и лъапIа-
гъэр зыхэфщIэу нобэрей ду-
нейм фыхэтщ, фи сэбэпы-
нагъ щIыналъэм зэревгъэ-
кIыным фыхущIэкъуу. Фэ 
фщыщ дэтхэнэми гъащIэм 
фи увыпIэ щывубыдыжащ, 
унэ тIыныгъэ зэхуэмыдэхэм 
фыщолажьэ, жылагъуэ Iуэху-
хэми жыджэру фыхэтщ. Узын-
шагъэ, зэIузэпэщыгъэ, фIы-
гъуэ фыщымыщIэу фыпсэуну 
ди гуапэщ.

Напэр, цIыхугъэр, щыпкъа-
гъэр, пэжыгъэр, шыIэныгъэр 
сытми япэ иригъэщу зи дзэ 
къалэныр нэсу езыхьэкIахэр, 
хэкум папщIэ зи гъащIэр зыта 
щIалэхэр дапщэщи щапхъэу 
зэрыщытынур къыхигъэщащ 
Тхьэгъэлэдж Тимур икIи жи-
Iащ абыхэм я зэфIэкIым щIа-
лэгъуалэр щагъэгъуэзэным-
кIэ Iуэхугъуэ пыухыкIахэр зэ-
рырагъэкIуэкIыр, а лIыхъужь-
хэм хэкум и тхыдэм я у выпIэ 
щхьэхуэ зэрыщаубыдыжар.

Апхуэдэу а махуэм егъэ-
джэныгъэм, спортым, жыла-
гъуэ Iуэхухэм къыщыхэжаныкI 
еджакIуэхэм паспортхэр ира-
тащ. Абыхэм ехъуэхъуащ унэ-
тIыныгъэ зэхуэмыдэхэм ехъу-
лIэныгъэхэр щаIэну, ягъэпа-
жэ лIыхъужьхэм, апхуэдэуи 
нобэ дзэ Iуэху хэхам къулыкъу 
щезыхьэкI щIалэхэм яхуэфэ-
щэну я гъащIэ гъуэгуанэр ира-
хьэкIыну.

ЩХЬЭЩЭМЫЩI  Изэ.

Километр мин зэбгъузэнатIэ 12,5-рэ зи инагъ Къэбэрдей- 
Балъкъэрым и щIыуэпсымрэ и дуней щытыкIэмрэ дакIэ-
лъыплъмэ, ахэр зэщхьэщокI я климат, щIыуэпс, экологие щы-
тыкIэкIэ. Абы зэуэ гу лъатат щIыналъэм и хъугъуэфIыгъуэхэм, 
и тхыдэ жыжьэм зыщагъэгъуэзэн мурадкIэ япэу къытлъихьа 
щIэныгъэлIхэми. А къалэн пыухыкIар яIэу зэи къакIухьыртэ-
къым абыхэм. Апхуэдэ гупхэр ящIыгъут щIыпIэ-щIыпIэхэм 
 Урысей пащтыхьыгъуэм къахуигъэува къалэнхэр къыще-
зыхьэлIэ дзэ гуп зэщIэгъэуIуахэм. Абыхэм я лэжьыгъэр зэ-
фIагъэкIырт зи нэIэм щIэт дзэзешэхэм ящIыгъуу икIи ахэр 
 сыткIи я ехъулIэныгъэхэм щагъэгъуазэу. АтIэ мис апхуэдэ 
гупым я гъусэу 1820 - 1830 гъэхэм Кавказым и хы ФIыцIэ Iуфэ - 
хэр, Марыху щхьэдэхыпIэм нэсыху, щIэзыпщытыкIа ду-
неяплъэхэм къыхагъэщауэ щытащ игъащIэм ямылъэгъуа 
 щIыналъэ телъыджэ зэрыIущIар. Абыхэм ягъэщIэгъуар, дауи, 
щIы хъурейм и дэнэ щIыпIи щхьэхуэу къыщигъэщIа щIыуэпс 
зэхэлъыкIэ лIэужьыгъуэ псори (тафэ, бгылъэ, тропик, субт-
ропик) зэхуэхьэсауэ, Кавказым къылъыса щIыналъэ мыиным  
и закъуэ къызэрихутарщ.

КАВКАЗЫР ауэ къэгъэнауэ, ди республикэм и гъунапкъэм и за-
къуэ къэтщтэнщи, Iуащхьэмахуэ и дуней щытыкIэми, и щIыуэпс 
зэхэтыкIэми къыщхьэщIокI Тэрчым ейр, Май районыр, Шэ рэ-
джымрэ Аруанымрэ…

Ди республикэм и щIыналъэхэр къыщызэхэткIухь къудейкIэ гу 
лъыдотэ абыхэм щрагъэкIуэкI ухуэныгъэ, коммунальнэ, мэкъу-
мэш лэжьыгъэ къудейхэр район къэс зэрыщызэхуэмыдэр икIи 
абыхэм сыткIи елъыта мэхъу ди къалэхэмрэ жылэхэмрэ я теп-
лъэхэри.

Гъатхэпэм Прохладнэ къалэм иужь щихьащ къалэдэсхэр «Зэ-
пэплIимэкIэ» зэджэ утыку нэхъыщхьэр зэIузэпэщ щIыным. Прох-
ладнэ къалэм и администрацэм къалэухуэмкIэ и къудамэм и 
лэжьакIуэ Тэмазэ Анетэ дызэрыщигъэгъуэзамкIэ, а щIыпIэм и 
 теплъэр егъэфIэкIуэным къежьапIэ хуэхъуащ 2023 гъэм, ди рес-
публикэм и адрей щIыналъэхэми хуэдэу, екIуэкIа IэIэт зэIухам 
 кърикIуар. Къалэдэсхэр щIэлъэIуат администрацэм и унэм и 
гупэкIэ къит утыкур къэгъэщIэрэщIэжыным - ар къалэм и Iуп-
лъапIэщ, къулыкъущIапIэ нэхъыщхьэм и бжэIупэщ, районым къа-
кIуэ хьэщIэхэр япэу Iуплъэу, махуэ къэс цIыху куэди щызэблокI. 
«Къалэм и теплъэр егъэфIэкIуэн» къэрал программэм, «Псэ у-
пIэмрэ къалэмрэ» лъэпкъ пэхуэщIэм япкъ иту кърахьэжьа лэ-
жьыгъэхэр зыхуей хуэзэу икIи зы махуи къызэтемыувыIэу йо кIуэкI, 
а объектым папщIэ Iэ зыIэта къалэдэсхэр зэрыщIэлъэIуа дыдэм 
тету. Абыхэм дыкъыщызэтеувыIэнщи, зэхыхьэ, нэгузыужь про-
граммэхэр щрагъэкIуэкIын, лъэсу цIыхухэм къыщакIухьын щIы-
пIэхэм, автобус къэувыIэпIэхэм, тетIысхьэпIэхэм, пхъэнкIийр зра-
дзэхэм къыхуэтт, щIыпIэри зыхуей хуэзэу къэгъэнэхуатэкъым. 

ПэхуэщIэхэм хиубыдэу утыкум куэду щыхасэнущ щхъуантIа-
гъэхэр, жыг щIагъхэр удзыпцIэ ящIынущ икIи абыхэм махуэ къэс 
псы щIакIэнущ, мыгъуэлэн хуэдэу. Апхуэдэу нобэм къэс телъа ас-
фальтымрэ плиткэхэмрэ щIэкIэ яхъуэжынущ, къэухьхэр, щхьэ зы-
телъ, зытемылъ тетIысхьэпIэхэр, транспортым пэплъэхэм папщIэ 
иджырей къэувыIэпIэ дахэхэр ягъэувынущ, уэшхри уэсри къа-
лъэмыIэсын хуэдэу. Лениным и фэеплъым и лъащIэри мывэ да-
хэхэмкIэ къращIыкIынущ, колонкэхэмкIэ узэда сценэ къыщызэIуа-
хынущ, ихъуреягъыр къагъэнэхунущ. ИтIанэ, щIыпIэ-щIыпIэкIэ 
жыгыщIэхэр щыхасэнущ: бзииху, блашэ, нэгъуэщIхэр. Утыкум ит 
псейхэм я лъабжьэхэм щагъэувынущ зи лъащIэр бгъуфIэ те-
тIысхьэпIэхэр.

Гъэмахуэ хуабэм утыкум псыутх итын зэрыхуейри къащыгъуп-
щакъым. Абы ихъуреягъым къыщыпкIухь хъун хуэдэу ягъэувынущ 
- псы къриутхыкIыр жыжьэ имыпхъыу, а къызэрыж псы хъума пIэм 
илъэдэжу. Иджыпсту абы екIуалIэ коммуникацэхэм ехьэлIа лэ-
жьыгъэхэр йокIуэкI. Утыкум увыпIэ щагъуэтынущ арт гъэпсыкIэ 
зиIэ ухуэныгъэхэми. Абыхэм ящыщщ абы цIыхухэр зэреджэ и 
фIэщыгъэр, «Квадратыр» къызытехъукIа щIэкIыпIэ (арка) зэ-
пэплIимэри. Абы зэуэ къалэнитI игъэзэщIэнущ - щIыпIэр зэри-
гъэдахэм къищынэмыщIауэ икIи къигъэнэхунущ. Прохладнэ къа-
лэм и утыку нэхъыщхьэр иджырей гъэпсыкIэхэм тету къэгъэ щIэ-
рэщIэжыным теухуа лэжьыгъэхэр гъэмахуэм и кIэм зэфIагъэкIы-
нущ.

ЛЪОСТЭН  Музэ.

«Ростов-2» - «Спартак-
Налшык» - 2:1 (1:0). Дон Iус 
Ростов, «Олимп-2» стадио-
ным. Мэкъуауэгъуэм и 30-м. 
ЦIыху 300 еплъащ. 

Судьяхэр: Шишкин (Там-
бов), Акопян (Воронеж), Би-
биковэ (Краснодар).

«Ростов-2»: Цулае, Мак-
сецов, Бочаров, Радченкэ 
(Гирнык, 65), Ковальков, Каш-
тан, Колтаков (Богомолов, 
46), Ишутин, Шамонин, Мар-
тьянов (Жбанов, 76), Моисе-
ев (Тут Инарокъуэ, 90). 

«Спартак-Налшык»: Къу-
мыкъу, Лелюкаев, Къардэн, 
Далиев, КIэдыкIуей, Блий, 
ХьэцIыкIу (Гъуэгузокъуэ, 80), 
Торосян (Жангуразов, 71), То-
пурие (Котов, 87), Хьэшыр, То-
боев.

Топхэр дагъэкIащ: Ша мо-
ни ным, 8 - пенальтикIэ (1:0), 
Хьэшырым, 47 (1:1), Каш тан, 
79 (2:1).

Дагъуэ хуащIащ: Каштан, 
Максецовым.

УРЫСЕЙ Федерацэм фут-
болымкIэ и етIуанэ лигэм и 
«Б» дивизионым и япэ гупым 
хэт командэхэм ирагъэкIуэкI 
зэхьэзэхуэм я епщыкIуханэ 
джэгугъуэм ипкъ иткIэ, мэ-
къуауэгъуэм и 30-м «Спартак-
Налшыкыр» щыхьэщIащ Дон 
Iус Ростовым и «Ростов-2»-м 
и деж. 

ЗэIущIэм зэрыщIидзэу, 
«Спартак-Налшык»-м пищэ-
жащ тхьэмахуэ ипэкIэ Мэ-
хъэчкъалэ и «Динамо-2»-м 
зэрыдэджэгуа хабзэм: хьэр-
хуэрэгъум ебгъэрыкIуэу, то-
пыр нэхъыбэрэ иIыгъыу, 
«Рос тов-2»-м и  гъуэр къы зэ-
рищтэн Iэмал хэр къызэри-
гъэпэщ зэпыту. Чемпиона-
тым и турнир таблицэм япэ 
увыпIэр щызыIыгъ командэм 

КъимыкIуэту,  текIуэныгъэм  хуэпабгъэу
и деж щыджэгуу, налшык-
дэсхэм зэIущIэр ап хуэдэу 
жыджэру, тегушхуауэ ира-
гъэжьэну фIэщщIы гъуейт.

Япэ дакъикъэ зыбжанэм  
ди щIалэхэм я ебгъэрыкIуэ-
ныгъэм фейдэ гуэрхэри къы-
хахыфыну щытащ, ауэ епIэ-
щIэкIхэурэ къахукъуэкIа Iэ-
малхэри зыIэщIагъэкIащ. 
«Ростов-2»-р я гъуэм ира-
къузылIэпат икIи бжыгъэр 
къызэIуахыну гугъэхэр щыIэт, 
ауэ Iуэхур нэгъуэщIу къыщIи-
дзащ. Ди гъуащхьэм деж 
щыту Къардэн Атмир зы да-
къикъэ теплъэкъукIри, топыр 
хэгъэрейхэм ящыщ зым 
 иритащ. «Ростов-2»-м и топ-
джэгур ди штрафнойм къи-
лъэдауэ, гъуащхьэхъумэ Къу-
мыкъу Аслъэнбэч ириудри, 
пенальти къытхутрагъэуващ. 
Ар дагъуэншэу игъэ зэ щIащ 
Шамонин Антон. Абы щыгъуэ 
ебланэ дакъикъэр екIуэкIыу 
арат.

Шынагъуэ щыIэт хэгъэрей-
хэм зыкъызыкъуахыу, губ-
гъуэм хэт щытепщэми адэ - 
кIэ дагъэлъагъункIэ. Арщхьэ-
кIэ, гуапэ зэрыхъущи, ди 
 щIалэхэр топ къызэрыху да-
гъэ кIам хьэжэпхъажэ ищIа-
къым, къригъэкIуэтакъым, 
атIэ я ебгъэрыкIуэныр щIа-
гъэхуэбжьащ. Зэман-зэ ман-
кIэри Iэмал яIащ бжыгъэр зэ-
хуэдэ ящIыну, ауэ ахэр къа-
хуэгъэсэбэпакъым.

ЗэIущIэм и япэ Iыхьэр и 
кIэм щынэсам, уегупсысырт: 
«Ростов-2»-р турнир табли-
цэм и щхьэ увыпIэм дауэ 
зэрыдэкIуеяр? Ахэр я джэгу-
кIэкIэ зыкIи нэхъыфIтэкъым 
ди командэм нэхърэ. Ди щIа-
лэхэм губгъэн щIахуэпщIын 
щыIэтэкъым.

Джэгум и етIуанэ Iыхьэм 
зэрыщIидзэу, ди гупсысэхэм 

щыхьэт техъуэу, налшыкдэс-
хэм бжыгъэр зэхуэдэ ящIы-
жащ. Топджэгу губ гъуэм и 
кум деж Хьэшыр Алан топыр 
щрихьэ жьэри, хэгъэрейхэм я 
щIалищ къы кIэрыщIауэ, 
«Ростов-2»-м и штрафнойм 
илъэдащ икIи, куэдрэ 
мыгупсы сэу, лъэщу еуэри ар 
гъуэм дигъэкIащ. 

АдэкIи налшыкдэсхэр 
 къэ увыIакъым. Тобоев Тай-
муразрэ Топурие Тамазрэ хэ-
гъэрейхэм я гъуэм мызэ-
мытIэу еуащ, топыр да-
гъэкIыфынуи щытащ, ауэ 
абыкIэ я насып къикIакъым. 
Пэжыр жыпIэмэ, апхуэдэ 
«Спартак-Налшыкщ» дэ 
 тлъагъуну дызыхуейр: къи-
мыкIуэту, ипэкIэ плъэуэ, 
текIуэныгъэм хуэпабгъэу, зэ-
къуэту. 

ЗэIущIэр и кIэм нэсыпауэ 
иджыри зы топ къытхудагъэ-
кIыжами, ди щIалэхэр щIэб-
гъэкъуэншэн щыIэкъым. 
Адэ кIи, апхуэдэу ирагъэкIуэ-

кIыу щытмэ, шэч къытумы-
хьэми хъунущ, бжьыпэр зы-
Iыгъ командэхэм дазэрыхэ-
тынум. ЩIемыгъуэжамэ 
арат. 

Урысей Федерацэм фут-
болымкIэ и етIуанэ лигэм и 
«Б» дивизионым и япэ гу пым 
хэт командэхэм мы махуэ хэм 
ирагъэкIуэкIа адрей зэIущIэ-
хэр мыпхуэдэ бжыгъэхэмкIэ 
иухащ: «Динамо-2» - «Ле-
гион» - 0:4, «Форте» - «Нарт» 
- 1:0 , «Астрахань» - «Биолог-
Новокубанск» - 3:2, «Дина-
мо-Ставрополь» - «Победа» 
- 4:1, «Рубин» - «Ангушт» – 
0:0, «Строитель» - «Дружба» 
- 4:0, «Кубань Холдинг» - 
«Севастополь» - 0:2.

КъыкIэлъыкIуэ зэIущIэр 
«Спартак-Налшыкым» щри-
гъэкIуэкIынур бадзэуэгъуэм и 
6-рщ. А махуэм ди деж щы-
хьэщIэнущ «Астрахань» ко-
мандэр. 

ХЬЭЩЫКЪУЕЙ  Олег.

Челябинск къалэм и «Трактор» спорт комплексым 
щекIуэкIащ дзюдомкIэ «Russian Judo Tour» дунейпсо 
зэхьэзэхуэм хыхьэ зэпеуэ. Урысей Федерацэм и бэ-
накIуэхэм ягъусэу абы хэтащ Къэзахъстаным, Таджикис-
таным, Монголием, Къыргъызстаным, Узбекистаным,   
Армением, Азербайджаным, Белоруссием, Сербием, 
Алыджым я бэнакIуэу, щIалэхэри хъыджэбзхэри зэхэту, 
350-м нэблагъэ икIи ахэр гуп 14-у гуэшауэ щытащ. 

ЗЭХЬЭЗЭХУЭМ и япэ махуэм утыкум къихьащ Къэбэрдей- 
Балъкъэрым и дзюдоист Шэджэм БетIал. Килограмм 66-рэ 
зи хьэлъагъхэм я гупым хэт ди щIалэр финалым и Iыхьэ 
плIанэм щыхуэзащ иужькIэ зэпеуэм и дыщэ медалыр 
къэзыхьа, Краснодар крайм и дзюдоист лъэщ Нэгъучэ 
Абрэдж. БетIал, абы къыхигъэщIа нэужь, «финал цIыкIум» 
ягъэкIуащ икIи адэкIэ иригъэкIуэкIа зэIущIищыр и хьэр-
хуэрэгъухэм и IэзагъкIэ фIыуэ ефIэкIыу къафIихьри, ду-
нейпсо зэхьэзэхуэм и дыжын медалыр зыIэригъэхьащ. 

ЕтIуанэ махуэм чэзур къылъысащ килограмми 100 зи 
хьэлъагъхэм я деж щыбанэ ди адыгэ щIалэ Быф Идар и 
 лъэщагъыр къигъэлъэгъуэну икIи зэпеуэм и чемпион цIэ 
 лъапIэр зыIэригъэхьэн хузэфIэкIащ абы. Финалым икIын 
папщIэ иригъэкIуэкIа зэIущIищри Идар къихьащ. ИужькIэ, 
дыщэ медалым щхьэкIэ ар ебэнащ Шэшэным и спортсмен 
Сангариев Iэдэм икIи зэIущIэм и япэ дакъикъитIым «ва-
зари», «иппон» очкохэр къилэжьри, псынщIэу текIуащ. 

БАТОКЪУЭ  Албэч.

Идар и лъэщагъыр
   наIуэ ещI

Псы есыным щыпашэхэр

пкIэлъеймкIэ дэкIуеяхэщ. 
Зэхьэзэхуэм кърикIуахэр зэхалъхьэ-

жа нэужь наIуэ къэхъуащ абы щыте-
кIуахэр. 2024 гъэм къудамэм и коман-
дир нэхъыфIу къалъытащ мафIэс- 
къегъэлакIуэ часть №6-м (Май къалэ) 
щыщ Нэужьокъуэ Анзор. Къыхэд-
гъэщынщи, иужьрей илъэси 4-м ар 
иджы ещанэу токIуэ. ЕтIуанэ увыпIэр 
лъысащ Даур Ильяс (ПСЧ-9, Дзэлы-
къуэкъуажэ), илъэсиплI хъуауэ а увы-
пIэр иIыгъщ. Къалмыкъ Мухьэб еща-
нэщ (ПСЧ-15, Зеикъуэ къуажэ). 

МафIэсгъэункIыфI машинэм и ру-
лым дэсхэм я деж бжьыпэр щиубы-
дащ Къандур Альберд (ПСЧ-6). Зэ-
гъэщтокъуэ Мухьэмэд (ПСЧ-25, 
 Кременчуг-Константиновскэ) етIуанэ 
увы пIэр лъысащ, Дзыгъуэнэ Мурат 
(ПСЧ-14, Анзорей къуажэ) ещанэщ. 

Къэрэгъул нэхъыфI зэпеуэм нэ-
хъыфIу зыкъыщагъэлъагъуэри, япэ 
увыпIэр лъысащ мафIэс-къегъэ-
лакIуэ часть №9 и гупым: Къардэн 
Исмэхьил (къэрэгъулым и унафэщI), 
Даур Ильяс (къудамэм и унафэщI), 
мафIэсгъэункIыфIхэу Емкъуж Ас-
лъэн, Къущхьэ Рэмэзанрэ Лыхь Идар-
рэ, шофер Тенджыз Iэдэм сымэ. 
ПСЧ-17-м и плъыр къэрэгъулхэр 
 етIуанэщ, ПСЧ-25-м и гупыр ещанэщ.

УЭРДОКЪУЭ  Женя.

Гъэм  и  къэрэгъул  нэхъыфI

д
г
К
у
(П

х
у
л
И
Д
м
л
р
П
е

МардэщIэхэм  докIу

Ди  щIыналъэхэр

Къэщкъэтау щыIэ МафIэс-къегъэлакIуэ часть №8-м щекIуэкIащ «2024 
гъэм и къэрэгъул нэхъыфI» цIэм щыщIэбэна еплъыныгъэ-зэпеуэ. Абы 
щагъэбелджылащ къудамэм и командир, мафIэсгъэункIыфI, мафIэс-
гъэункыфI машинэр зезыгъакIуэ, плъыр къэрэгъул нэхъыфIхэр. Мы 
Iуэхур ирагъэкIуэкI я лэжьыгъэм зэрыхуэхьэзырыр, я IэщIагъэм зэ-
рыхуэIэижьыр къэпщытэн икIи IуэхущIапIэм и мафIэсгъэункIыфI нэ-
хъыфIыр къыхахын, апхуэдэуи мафIэс-къегъэлакIуэ гупхэм я зэфIэ -       
кIым нэхъри хагъэхъуэн мурадкIэ. 

хэр IэкIэ ираупсей пкIэлъеймкIэ 
 зыгъэсэныгъэ чэщанэм и еплIанэ 
 къатым, ещанэ къатым зэрагъэж 

Налшык щыIэ япэ модельнэ библиотекэм и 
щIэджыкIакIуэ ныбжьыщIэхэм яIущIащ КъБР-м 
узыншагъэр хъумэнымкIэ и министерствэм и 
«ЦОЗМАИТ» IуэхущIапIэм цIыхухэм ядэлэ-
жьэнымрэ жылагъуэ проектхэмкIэ и къудамэм и 
лэжьакIуэ ПащIэ Артур.

ЗЭIУЩIЭР траухуащ наркотикхэм къашэ зэраны-
гъэм, абы зэрыпэщIэтыпхъэ Iэмалхэм. Па щIэр 
тепсэлъыхьащ наркотикым гъунэгъу зыхуэзы щIын-
кIэ хъун я ныбжьэгъухэм, къадеджэхэм къахэкI               
хъужыкъуэмэ, ящIэн хуейхэм. НыбжьыщIэхэри 
IэщIагъэлIым дэгуэшащ абы теухуауэ езыхэм я 
гупсысэхэмкIэ, жаIащ наркотикыр щхъухьу къызэ-
ралъытэр, абы къишэ зэраныгъэшхуэхэм тхылъкIи 
интернеткIи зэрызыщагъэгъуэзар. 

ЗэIущIэ щхьэпэм хэтахэм иратащ «Наркотикыншэ 
гъащIэм дрителъхьэщ» сурэт зэпеуэм щытекIуахэм 
я лэжьыгъэхэр, апхуэдэуи наркотикым пэщIэтыным 
укъыхуезыджэ псалъэхэр зытет блокнотхэр. 

КърихьэлIахэм къыхагъэщащ мыпхуэдэ зэIу-
щIэхэр зэрыщхьэпэр щIэблэр я узыншагъэм кIэ-
лъыплъу егъэсэнымкIэ, наркотикым къихь ем те-
гушхуауэ пэщIэувэным хуэгъэхьэзырынымкIэ. Зэ-
IущIэм хэта ныбжьыщIэхэм къыхах тхылъыр, щIэны-
гъэр, зыужьыныгъэр. 

ГЪУЭТ  Синэ. 

ЩIэблэм я дежкIэ 
щхьэпэщ


